
Воведно излагање од Претседателот на Комисијата за заштита на 
конкуренцијата

Заштитата на конкуренцијата е уставна категорија која на сите претпријатија им обезбедува еднаква правна положба на пазарот, а претприемничката и пазарна слобода се темели на пазарната ориентираност на Република Македонија.

Современата пазарна економија не може успешно да функционира без нејзиниот основен механизам на заштита која ја сочинуваат прописите од областа на конкуренцијата. Значајното влијание на правото на конкуренцијата за економскиот развој е препознаен во правната и економска теорија, но исто така и потврден во економската пракса на најразвиените земји во светот. Прописите од областа на конкуренцијата, односно нивната ефикасна примена, се услов за оптимална алокација на ресурсите и елиминација на екстра профитот кој не е резултат на успешноста во работењето на претпријатијата, туку на нивната привилегирана  позиција на пазарот. 
Со други зборови, ефикасната конкуренција е најдобар поттик за претпријатијата за производство на квалитетни производи, со развивање на технолошки иновации и последователно на тоа, рационализација на производството и дистрибуцијата со намалување на трошоците што им овозможуваат развој и дистрибуција на нови, поефтини и квалитетни производи. Сето ова доведува до зголемување на конкурентноста, како на домашниот така и на светскиот пазар.

Правото на конкуренција, но уште поважно неговата ефикасна примена, како одлучувачки фактор на економскиот растеж, не се развива автоматски, со определување на државите за пазарна економија, туку е неопходно да се спроведува и адекватна  политика на конкуренција, чија цел ќе биде  развивање на економската ефикасност и конкурентност во правец на заштита на интересите на самите претпријатијата, но исто така  не помалку важна, заштитата на интересите на потрошувачите.

Ефикасната примена на прописите за конкуренција делува на структурата на самиот пазар и на однесувањето на претпријатијата кои се наоѓаат на тој пазар. Претпријатијата се приморани своето однесување на пазарот да го усогласат со правилата кои им оневозможуваат злоупотреба на нивната доминантна позиција или создавање на монополи, ги спречуваат да создаваат картели кои по правило имаат за последица договори за цени или поделба на пазарот, односно им забрануваат припојување, спојување или други облици на концентрација на претпријатијата кои би можеле да имаат за последица значајни штетни ефекти врз конкуренцијата или на интересите на потрошувачите. Со ова потрошувачите добиваат можност за избор помеѓу поголемиот спектар на понудени производи и услуги на пазарот, од поголемиот број на понудувачи, по пониски цени и подобар квалитет.

По стапувањето во сила на Договорот за Стабилизација и Асоцијација помеѓу Европските заедници и нивните земји членки од една страна и Република Македонија  од друга страна, прв чекор за Република Македонија во извршувањето на обврската за приоритетно и целосно усогласување на прописите од областа на конкуренцијата со законодавството на ЕУ, беше донесувањето на Законот за заштита  на конкуренцијата (,,Службен Весник на РМ,, бр. 04/05) усвоен на седница на Собранието на Република Македонија на 11 Јануари 2005 година, а стапи во сила на 25 јануари 2005. Тој ден престана да важи Законот против ограничувањата на конкуренцијата (,,Службен Весник на РМ“ бр.80/99 и 29/02), првиот пропис кој во македонскиот правен систем ги воведе правилата за заштита на конкуренцијата. Потоа следеа измени и дополнувања на Законот за заштита на конкуренцијата („Службен Весник на РМ“ бр. 70/06) и најновите измени и дополнувања на Законот за заштита на конкуренцијата („Службен Весник на РМ“ бр. 22/07).

Со стапувањето во сила на Законот за заштита на конкуренцијата, македонските прописи за заштита на конкуренцијата целосно се усогласени со примарниот извор на правото на конкуренција во Европската унија, односно со одредбите на Договорот за оснивање на Европските заедници. Станува збор за член 81 од Договорот на ЕЗ, со кој се уредува областа на забранетите договори помеѓу претпријатијата и можностите за изземање од таквата забрана, за членот 82 од Договорот за ЕЗ со кој се уредува областа на злоупотребата на доминантната позиција на претпријатијата на пазарот и членот 86 од Договорот за ЕЗ со кој се уредува примената на правото на конкуренција на правните и физички лица кои извршуваат дејности од посебен интерес со што уживаат и посебни права во ЕУ.


Под секундарно законодавство на ЕЗ се подразбираат уредбите, смерниците, одлуките, препораките и мислењата кои ги донесува Европската Комисија или Советот на Европа, а со кои подетално се уредуваат одредбите од Договорот за оснивање на ЕЗ од областа на конкуренцијата. Заради подетално уредување на одредбите на Законот кои поединечните облици на нарушување на конкуренцијата ги уредуваат само на начелна основа, Владата на Република Македонија, ги донесе уредбите во краток рок.

Согласно тоа, Владата на Република Македонија, на предлог на Комисијата, на 20 октомври 2005 година донесе осум уредби и тоа:
1. Уредба за групно изземање на вертикалните договори за исклучиво право на дистрибуција, селективно право на дистрибуција, исклучиво право на купување и франшизинг;
2. Уредба за групно изземање на хоризонтални договори за истражување и развој;
3. Уредба за групно изземање на хоризонтални договори за специјализација;
4. Уредба за групно изземање на договори за трансфер на технологија, за лиценца или за know-how;
5. Уредба за групно изземање на договори за дистрибуција и сервисирање на моторни возила;
6. Уредба за групно изземање на договори за осигурување;
7. Уредба за договори од мало значење и
8. Уредба за поблиските критериуми за оценка на концентрациите и содржината и формата на известувањето.

Со наведените уредби се обезбедува од една страна уредување на одделни институти предвидени во Законот, со што се овозможува правилна примена на истите во пракса, како и целосна хармонизација на овој дел на конкуренцијата со правото на ЕУ, а посебно со секундарното законодавство на ЕУ, а од друга страна се обезбедува правна сигурност на субјектите на кои се однесуваат овие уредби, бидејќи истите многу  полесно ќе ги разберат и препознаат критериумите, стандардите и начинот на кој постапува Комисијата во конкретни случаи. Покрај наведеното, донесувањето на уредбите со кои подетално се уредуваат одредбите од законот, беше потребно и заради утврдените обврски на Комисијата, да во постапките кои ги води, ги применува критериумите и стандардите на ЕЗ и инструментите за нивно толкување. 

Комисијата во овој извештаен период ги заврши целосно поведените постапки, а исто така беше зголемен бројот на вработените , што придонесе за ефикасно спроведување на Законот, при што Комисијата во 2006 година го задржа високиот степен на ажурност. Повеќето предмети се однесуваа на концентрации меѓу претпријатијата и злоупотреба на доминантна позиција. Исто така меѓу другите активности беа и давање на мислења по предлози на закони и други акти со кои се уредуваат прашања што се однесуваат на економската активност, а кои можат да имаат влијание на конкуренцијата на пазарот.

Комисијата во текот на 2006 година вложи значајни напори во спроведување на активна политика за промовирање на конкуренцијата, таканаречена ,,култура на конкуренцијата,,. 
Подигањето на нивото на свеста и знаењето, како и информираноста на претпријатијата, потрошувачите, државните органи, правосудството и пошироката јавност за важноста и улогата на политиката и правото на конкуренција за понатамошниот развој на  пазарната економија во нашата земја, е постојана задача на Комисијата. За таа цел, дизајнирана е нова веб страна на Комисијата која се ажурира со новините за работата на Комисијата и на која исто така се објавуваат одлуките.


Значаен  дел од активностите на Комисијата во 2006 година беше насочен кон воспоставување односно унапредување на соработката со телата кои во 2006 година беа надлежни за заштита на конкуренцијата во одредени области врз основа на посебни прописи (таканаречени ,,секторски регулатори,,). Потпишани се меморандуми за соработка со Агенцијата за електронски комуникации и Регулаторна комисијата за енергетика. 

Осетно се зголемени активностите на Комисијата на полето на меѓународната соработка, поврзани со процесот на приближување кон Европската Унија, односно соработка со Општата управа за конкуренција на Европската Комисија, со проектите за техничка помош од ЕУ на кои Комисијата е корисник, како и за растечката и неопходна билатерална и мултилатерална соработка, пред се со телата за заштита на конкуренцијата во земјите од Регионот и со земјите членки на ЕУ, како и со учество на вработените во Комисијата на меѓународни семинари и конференции.  

Со донесувањето на уредбите кои ги предвидува Законот, процесот на прилагодување и усогласување на законодавството во оваа област е привремено завршено. Меѓутоа, бидејќи станува збор за правна проблематика која и во Европската Унија се менува и дополнува, следењето и усогласувањето на македонското законодавство со законодавството на ЕУ, ќе биде постојан и непрекинат процес и задача, се до стекнувањето на членство во ЕУ. Втората задача ќе биде примена и спроведување на усвоените правила на начин кој ќе влијае на воспоставување на пазарна економија во која ќе важат исти правила за сите пазарни субјекти на македонскиот пазар без разлика на нивната сила и моќ. Притоа, јакнењето на правилата на пазарниот натпревар, не е само за себе цел, туку крајната цел на тие мерки и воведувањето на нови инструменти, е поттикнување на конкуренцијата на внатрешниот пазар, која ќе помогне во развојот и растењето на оние претпријатија кои нудат или можат да понудат пониски цени, подобар квалитет, нови производи и поголеми можности за избор на потрошувачите, а со тоа да станат конкурентни и на единствениот европски пазар.  Во тој поглед најголема одговорност ќе има Комисијата но и судовите кои ќе одлучуваат за законитоста на нејзините одлуки.

Заради тоа е неопходно потребно на судиите кои ќе судат во предметите од оваа област да им се обезбеди итна и постојана едукација, бидејки денес кога ќе одлучуваат за законитоста на одлуките на Комисијата и изречените казни, треба покрај македонските прописи, да ги познаваат и применуваат судската пракса на Европскиот суд на Правда, кој е составен дел на законодавството на ЕУ и важен интерпретативен инструмент и за примена на македонските прописи.

Како заклучок може да се каже дека областа конкуренција е посебно поглавје во отпочнувањето на преговорите за членство на Република Македонија во ЕУ (поглавје 08 - Внатрешен пазар и конкуренција). Неговата важност произлегува од фактот дека спроведувањето на acquis communautaire од оваа област е еден од клучните фактори на создавање на заеднички внатрешен пазар на Европските Заедници. Заради тоа, работата и активностите на Комисијата, не само на усвојување и транспозиција на правната легислатива на ЕЗ во македонското законодавство, туку и неговата правилна примена, ќе бидат од пресудна важност за оценка на напредокот на Република Македонија во преговорите за членство во ЕУ.  За да Комисијата биде во можност да ги обезбеди и извршува така поставените задачи, нужно е нејзино континуирано институционално зајакнување, како во зголемувањето на бројот на вработените, така и во обезбедувањето на услови за нивна работа. 










Претседател 
                                                                                         на Комисијата за заштита на конкуренцијата
                                                                        
                                Чедомир Краљевски
А. Вовед

Комисијата за заштита на конкуренцијата е одговорна за спроведување на Законот за заштита на конкуренцијата, ја контролира примената на одредбите и прописите донесени врз основа на Законот, ги следи и анализира состојбите на пазарот до степен потребен за развој на слободна и ефикасна конкуренција, води постапки и донесува одлуки согласно одредбите од Законот.

Комисијата е самостоен државен орган со својство на правно лице, независна во своето работење и во донесувањето на одлуките во рамките на надлежностите определени со Законот. Комисијата за својата работа одговара пред Собранието на Република Македонија и еднаш годишно поднесува извештај за својата работа.

Комисијата утврдува правила и мерки за заштита на конкуренцијата, мерки за отстранување на спречувањето, ограничувањето или нарушувањето на конкуренцијата. 

Комисијата дава мислење по предлози на закони и други акти со кои се уредуваат прашања што се однесуваат на економската активност, а кои можат да имаат влијание на конкуренцијата на пазарот и во писмена форма го доставува до надлежниот орган. 

На барање на Собранието, Владата на Република Македонија, други државни органи, претпријатија или по службена должност, Комисијата дава стручни мислења за прашањата од областа на конкуренската политика и заштита на конкуренцијата на пазарот.

Комисијата при извршување на своите надлежности соработува со други државни органи и тела за прашањата кои се во врска со заштитата на конкуренцијата. Комисијата и регулаторните тела се должни да разменуваат податоци и информации што им се потребни за вршење на своите надлежности, чиј обем на размена на информации е ограничен на податоци и информации што се соодветни и пропорционални на целите за кои што се разменуваат.

Комисијата го изработи годишниот извештај за нејзината работа во 2006 година согласно одредбите од Законот. Ова е втор извештај за работата на Комисијата, кој е структуриран и изработен поаѓајќи од методологијата на изработка на годишни извештаи на Европската Комисија.

Овој извештај  содржи преглед на активности и анализа на состојбата и постапките поведени пред Комисијата, врз основа на одредбите на Законот, во периодот од  1 Јануари до 31 Декември 2006 година.
Б. Конкуренција
1. Активности во врска со законската рамка

Законската рамка во заштитата на конкуренцијата ја сочинува Законот за заштита на конкуренцијата и подзаконските акти потребни за негова примена. 
1.1. Законска рамка што ja регулира и во која функционира конкуренцијата на пазарот

Определбата за гарантирање на слободата на пазарот и претприемништвото и заштитата на еднаквата правна положба на сите субјекти на пазарот како темелни вредности утврдени со Уставот на Република Македонија нужно ја наметна потребата од уредување на овие односи со посебен закон, што претставува основа за преземање на мерки против монополската положба и монополското однесување. Оттука, со донесување на Законот против ограничувањата на конкуренцијата во декември 1999 год., а со примена од април 2000 год., се создадоа услови за реализација на уставната гаранција на слободата на пазарот и претприемништвото, како и на уставната определба за обезбедување еднаква правна положба на субјектите на пазарот. 

Меѓутоа, текстот на овој закон создаваше и потешкотии при читањето, особено заради формата, систематиката и законодавната техника, кои доаѓаат до израз кај номотехниката (гломазни членови и упатувачки норми), јазикот и правната терминологија која се користи во одредбите на законот, а содржеше и одредени решенија кои не кореспондираат со важечките позитивни прописи. Поради сето ова, а во отсуство на позасилени мерки на принуда во спроведувањето на законот не можеше да се очекува тој да ја постигне својата основна цел, а тоа е ефикасна заштита на слободната конкуренција како принцип на пазарната економија.


Измени и дополнувања на законот се направени во април 2002 година. Истите  не беа од суштински карактер и се сведоа само на тоа да договорите со кои се ограничува конкуренцијата, како и злоупотребата на доминантната позиција, сами по себе се забранети и се избришаа одредбите кои ја регулираа институционалната поставеност на Монополската управа, со што престана да постои Одделот за донесување на одлуки, како посебен оддел во рамките на управата. Во законот и со направените измени не се отстранија недостатоците во однос на нејасноста на одредени решенија, неусогласеноста со други закони на Република Македонија, нерегулирање на основните процедурални правила, а особено отсуство на колегијален орган за донесување на одлуки.

Од овие причини, а особено заради усогласување на законот со правото на ЕУ од областа на конкуренцијата, наместо да се пристапи кон голем број на измени и дополнувања на законот, се констатира дека е поцелисходно да се изготви нов закон.

На 11 Јануари 2005 година донесен е Закон за заштита на конкуренцијата објавен во ,, Службен Весник на РМ ,, бр. 04/05, кој се применува од 1 Јануари 2005 година. Законот е целосно усогласен со европското право за конкуренција. Со донесување на овој закон престана да постои Монополската управа како орган во состав на Министерството за економија, а се формира Комисијата за заштита на конкуренцијата како самостоен и независен орган надлежен за спроведување на законот. Со ова се заврши најголемата активност на Монополската управа пренесена од 2004 во 2005 година, а како приоритетна обврска на Република Македонија преземена со ССА.

Во понатамошниот текст следи кратко образложение на содржината на Законот. 

Законот содржи седум дела. 

Во првиот дел - општите одредби утврдени се предметот, целта, обемот на примена на законот и дефиниции на поимите што се употребуваат во законот со што законот го прави полесно применлив во практиката. Се дефинира основната цел на законот - обезбедување слободна конкуренција на домашниот пазар, заради поттикнување на економска ефикасност и благосостојба на потрошувачите.

Делот втори ги регулира облиците на ограничување на конкуренцијата, систематизирани во три посебни глави. 

Во глава прва се регулирани договорите и одлуките со кои се ограничува конкуренцијата на пазарот. Во членот 7 е содржана општа забрана на договорите и одлуките со кои се спречува, ограничува или нарушува конкуренцијата,  согласно начелата утврдени со член 81 од Договорот за ЕУ. Ваквата  забрана  повлекува,  како  последица,  ништовност на договори и одлуки, што значи дека тие не произведуваат правно дејство. Во останатите одредби се регулираат изземањата од општата забрана според член 81 став 3 од Договорот за ЕУ, со тоа што условите за групните изземања ќе бидат регулирани со посебен подзаконски акт. Новина е што во оваа глава се внесени одредби за договори со мало значење на кои не се однесува општата забрана содржана во член 7 од законот. Поединечните изземања се регулираат со член 11 од Законот, кој предвидува постапка за утврдување на поединечно изземање на договор, кој придонесува за унапредување на производството или дистрибуција на добрата или услугите или промовирање на техничкиот или економскиот развој, под услов од тоа да имаат сразмерна корист и потрошувачите.


Во глава втора се содржани одредбите за доминантна позиција на пазарот, како еден од облиците на нарушување на конкуренцијата. Во овие одредби покрај дефиницијата на доминантна позиција регулирани се и претпоставките за поседување на доминантна позиција, а во шест точки се дадени особените однесувања кои претставуваат злоупотреба на доминантната позиција. Во дефинирањето на доминантната позиција и нејзината злоупотреба се појде од одредбата на член 82 од Договорот за ЕУ. Во законот исто така се точно определени постапувањата на Комисијата во случаите на злоупотреба на доминантна позиција, нешто што досега не беше регулирано. 

Во глава трета се пропишани одредбите со кои се регулира контролата на концентрациите. Во законот се дефинирани статусните промени, правните дела и состојби кои претставуваат концентрација, како и исклучоците од тоа. Како новина е одредбата од член 16 со која учесниците во концентрацијата се должни да ја известат Комисијата пред концентрацијата да стапи во сила, односно по настапувањето на правниот основ за концентрација. Прагот од 5 милиони евра, остварени со продажба на добра и услуги на светскиот пазар и прагот од 2,5 милиони евра остварен со продажба на домашниот пазар, како обврска за известување за концентрација се утврдени како реални на економската моќ на претпријатијата да влијаат на пазарот во РМ. Во законот е регулирана постапката и видовите на одлуки на Комисијата по известувањето за концентрација. Целта на овие одредби е да се заштити структурата на пазарот од создавање на доминантна позиција или зајакнување на веќе постојната доминантна позиција преку концентрација. Но, ова не значи дека со самото исполнување на условите за задолжително пријавување на концентрацијата, истата ќе биде и забранета. Комисијата е должна при оценка на концентрацијата да ги има предвид критериумите преку кои ќе се утврди дека со конкретната концентрација ќе се спречи, наруши или ограничи конкуренцијата на пазарот. Сепак, останува обврската на учесниците во концентрацијата да докажат дека истата ќе доведе до подобрување на конкурентските услови и дека овие подобрувања ќе ги надминат штетните ефекти предизвикани од доминантната позиција на пазарот. 

Во дел трети се содржани одредбите кои се однесуваат на Комисијата за заштита на конкуренцијата и стручната служба при Комисијата. Со овие одредби овластувањата во заштитата на конкуренцијата од извршната се пренесуваат во законодавната власт. Монополската управа, како орган во состав на Министерството за економија престанува да постои, а за извршување на овластувањата од законот се формира Комисија составена од пет члена вклучувајќи го и претседателот, кои на предлог на Комисијата за прашањата на изборите и именувањата, ги именува Собранието. Со ова се обезбедува самостојност, колективност и независност во донесувањето на одлуките, како основни принципи на правото на ЕУ. Всушност, ова беше една од основните забелешки на досегашната институционална поставеност на Монополската управа. Во законот се разграничени задачите и надлежноста на Комисијата од истражните и стручните работи на стручната служба.

Со овој закон покрај другото, конкретно е уреден статусот, организацијата и надлежностите на Комисијата за заштита на конкуренцијата. Така во член 24 од законот, Комисијата е дефинирана како самостоен државен орган, кој е независен во своето работење и во донесувањето на одлуките во рамките на надлежностите утврдени со овој закон. За својата работа одговара пред Собранието на Република Македонија и за тоа поднесува годишен извештај, чие недоставување или неусвојување може да биде законски основ за разрешување на Комисијата во целост. Од напред цитираните законски одредби произлегува дека со нив, од една страна е утврдена самостојната положба на Комисијата во остварувањето на функциите и задачите како посебна институција со јавни овластувања, а од друга страна нејзината одговорност пред Собранието на Република Македонија ако не ги врши или неуспешно ги врши своите функции.

Со одредбите од дел четврти е регулирана постапката пред Комисијата за заштита на конкуренцијата. Иако законот упатува на примена на одредбите од Законот за општата управна постапка во постапката пред Комисијата, со повеќе одредби е прецизирано постапувањето во заштитата на конкуренцијата како карактеристични правила на оваа постапка, а пред се поаѓајќи од правото на ЕУ. Посебно е регулирана постапката за прибавување на докази, вклучувајќи ги и правилата за вршење на увид во претпријатијата или здруженија на претпријатија.

Поаѓајки од уставното начело (член 15 од Уставот на РМ) за гарантирање на правото на жалба против поединечните акти донесени во постапка во прв степен пред суд, управен орган или организација или други институции што вршат јавни овластувања, во Законот е регулирано правото на жалба против одлуките на Комисијата за заштита на конкуренцијата и постапката по истата. Како второстепен орган што ќе одлучува по жалбите против одлуките донесени во прв степен, Законот предвидува формирање на Комисија за решавање по жалби од областа на конкуренцијата. Ваквото решение е повеќе изнудено со уставната рамка, отколку суштинско, функционално и рационално остварување на контролата во примената на Законот од страна на Комисијата за заштита на конкуренцијата. Затоа ова треба да се смета за привремено и преодно решение до создавањето на уставна можност контролата да се остварува од страна на судовите, а тужбите да имаат карактер на правен лек со суспензивно дејство врз одлуките донесени во прв степен од Комисијата.

Во дел петти се определени одлуките на Комисијата и податоците што се објавуваат во Службен весник. Објавувањето има за цел да обезбеди јавност во работата на Комисијата, но истовремено и заштита на правата на субјектите чии интереси се засегнати со донесените одлуки.

Дел шести ги содржи казнените одредби и со истите е направена квалификација на потешки и полесни повреди на одредбите на законот. Воведена е парична казна во висина до 10% од вредноста на вкупниот годишен приход за потешките прекршоци и во висина до 1% за полесните прекршоци за правните лица, а исто така се предвидени повисоки казни за одговорните лица. Новина е регулирањето на можност за изрекување на мерки на безбедност за потешките прекршоци, како за правното лице, така и за одговорното лице.

Делот седми ги содржи преодните и завршните одредби со кои се регулира престанување на важноста на досегашниот закон, важноста на законот во однос на вработените во Монополската управа, примена на законот за веќе започнатите постапки, рокот за донесување на подзаконските акти и влегувањето во сила. Во овој дел Предлогот содржи нов член 56 за ограничена примена на одредбите од членовите 11 и 12 од Законот. Ова од причини што со член 11 и 12 од законот се регулирани поединечните изземања, кои со Регулативата на ЕК бр.1/2003, напуштен е принципот на задолжително известување за изземање на поединечни договори од општата забрана и според мислењето на претставници на ЕК, во законот мора да се определи ограничена примена на овие одредби.

Исто така во овој член содржана е одредба со која се регулира дека членовите 47 и 48 од закон ќе се применуваат по влегување во сила на Законот за прекршоци. Ова од причини што Законот за прекршоци како специјален закон кој се применува во постапката за прекршочна одговорност мора да биде донесен пред примената на казнените одредби содржани во овој закон.

На 30 мај 2006 година е донесен Законот за измени и дополнувања на Законот за заштита на конкуренцијата. Измените и дополнувањата на законот не се од суштински карактер и се однесуваат на условите од кои произлегува обврската за известување за концентрација, дополнување на одредбите кои се однесуваат на службена тајна и изменување на рокот за застареност. Исто така, Законот предвидува претседателот и најмалку два члена на Комисијата, да бидат професионално ангажирани во работењето на Комисијата со што е изменето претходното решение кое предвидуваше претседателот и најмалку еден член на Комисијата да бидат професионално ангажирано во работата на Комисијата. Се очекува оваа измена да доведе до подобрување на ефикасноста во работата на Комисијата.

Исто така, Закон за изменување и дополнување на Законот за заштита на конкуренцијата е донесен и на 16 февруари 2007 година. Донесувањето на овој Закон беше неопходно заради:

-потребата од усогласување на Законот за заштита на конкуренцијата со амандманите XX и XXI на Уставот на Република Македонија, а во насока на забрзување на постапката пред Комисијата за заштита на конкуренцијата и обезбедување на ефикасна заштита на конкуренцијата, преку овозможување на Комисијата да изрекува прекршочни санкции;


-потребата од натамошно усогласување на Законот за заштита на конкуренцијата со европското законодавство од областа на конкуренцијата;

-потребата за операционализација на соодветните мерки и активности наведени во Акцискиот план за Европско партнерство на Владата на Република Македонија.


Согласно Законот за измени и дополнувања на Законот за заштита на конкуренцијата, Комисијата за заштита на конкуренција е надлежен прекршочен орган кој води прекршочна постапка и изрекува прекршочни санкции, а за водење на прекршочна постапка се формира Комисија за прекршочни работи, во рамките на стручната служба на Комисијата. Истотака, Законот предвидува дека решенијата на Комисијата се конечни и против нив може да биде поднесена тужба за поведување управен спор пред надлежен суд, со што се укинува правото на жалба против решенијата на Комисијата за заштита на конкуренцијата пред Комисијата за решавање на жалби од областа на конкуренцијата. Дополнително, Законот веведе измени и во времетраењето за кое може да бидат изречени прекршочните санкции привремена забрана на вршење на одделна дејност и забрана на вршење на професија, дејност или должност.
1.2. Други акти кои произлегуваат од Законот за заштита на конкуренцијата

Веднаш по донесувањето на Законот за заштита на конкуренцијата, Комисијата започна со подготовка на подзаконските акти - уредби, кои според член 52 од Законот, Владата на Република Македонија требаше да ги донесе во рок од шест месеци, на предлог на Комисијата за заштита на конкуренцијата. Овие подзаконски акти беа подготвени и доставени до Владата на Република Македонија, која ги донесе истите на 20.10.2005 година и објавени во ,,Службен Весник на РМ,, бр. 91/05. Беа донесени следните уредби:
1. Уредба за групно изземање на вертикалните договори за исклучиво право на дистрибуција, селективно право на дистрибуција, исклучиво право на купување и франшизинг;
2. Уредба за групно изземање на хоризонтални договори за истражување и развој;
3. Уредба за групно изземање на хоризонтални договори за специјализација;
4. Уредба за групно изземање на договори за трансфер на технологија, за лиценца или за know-how;
5. Уредба за групно изземање на договори за дистрибуција и сервисирање на моторни возила;
6. Уредба за групно изземање на договори за осигурување;
7. Уредба за договори од мало значење и
8. Уредба за поблиските критериуми за оценка на концентрациите и содржината и формата на известувањето.

Во понатамошниот текст следи кратко образложение на содржината на уредбите.
· Уредба за групно изземање на вертикалните договори за исклучиво право на дистрибуција, селективно право на дистрибуција, исклучиво право на купување и франшизинг;

Во член 8 став 1 точка 1 од Законот е предвидено групно изземање за вертикалните договори за исклучиво право на дистрибуција, селективно право на дистрибуција, исклучиво право на купување и франшизинг. 

Ова од причина што вертикалните договори можат да ја подобрат економската ефикасност во верижното производство или дистрибуција преку обезбедување подобра координација меѓу претпријатијата учесници, а особено можат да доведат до намалување на трошоците на страните за трансакција и дистрибуција и кон оптимизација на нивоата на продажба и инвестиции. Веројатноста дека ефектите на зголемување на ефикасноста ќе ги надминат анти-конкурентските ефекти од ограничувањата содржани во вертикалните договори, зависи од степенот на пазарната моќ на засегнатите претпријатија и како и од степенот до кој тие претпријатија се соочуваат со конкуренција од други снабдувачи на стоки или услуги што од страна на купувачот се сметаат за меѓусебно разменливи или заменливи според нивните карактеристики, цени и наменска употреба. 

Уредбата содржи пет дела.

Во општите одредби утврдени се предметот, дефиниции на одделни поимите што се употребуваат во Уредбата, како и поблиско утврдување и дефинирање на категориите на вертикални договори на кои се применува групното изземање.

Дел втори ги утврдува условите кои вертикалните договори треба да ги исполнуваат, а се однесуваат на пазарниот удел на договорните страни и начинот на пресметување на пазарниот удел.

Дел трети ги утврдува ограничувањата и обврските што несмеат да се содржат во вертикалните договори. Во член 7 се наведени тешките ограничувања кои доколку се содржани во вертикалните договори, таквите вертикални договори неможат да бидат изземени со оваа Уредба. Во член 8 се наведени обрските содржани во вертикалните договори што неможат да бидат изземени со оваа Уредба. 

Дел четврти се однесува на повлекување на групното изземање. Во член 9 утврдени се случаите кога може да се повлече групното изземање утврдено во оваа Уредба.

Дел петти содржи завршна одредба со која се уредува влегувањето во сила на оваа Уредба.
При изготвување на Уредбата земена е во предвид Регулатива на Комисијата (ЕЗ) бр. 2790/1999 за примана на Член 81 (3) од Договорот за категории на вертикални договори и договорни практики.
· Уредба за групно изземање на хоризонтални договори за истражување и развој;

Во член 8 став 1 точка 2 од Законот е предвидено групно изземање на хоризонтални договори за истражување и развој.

Ова од причина што соработката во истражувањето и развојот и во користењето на резултатите, генерално, го унапредува техничкиот и економски прогрес со зголемувањето на распространестоста на know-how меѓу страните и избегнувањето на дуплирањето на истражувањето и развојот, со стимулирање нов напредок преку размената на комплементарно know-how и со рационализација на производството на производите или примената на процесите кои произлегуваат од истражувањето и развојот. Може да се очекува дека потрошувачите ќе имаат корист од зголемениот обем и ефективност на истражувањето и развојот преку воведување нови или подобрени производи или услуги или намалување на цените, како резултат  од нови или подобрени процеси.

Уредбата содржи пет дела.

Во општите одредби утврдени се предметот, дефиниции на одделни поимите што се употребуваат во Уредбата, како и поблиско утврдување на категориите на договори за истражување и развој на кои се применува групното изземање.

Дел втори ги утврдува условите кои договори за истражување и развој треба да ги исполнуваат, а се однесуваат на пазарниот удел на договорните страни, времетраење на групното изземање, начинот на пресметување на пазарниот удел и други услови за групно изземање.

Дел трети ги утврдува ограничувањата што несмеат да се содржат во договорите  за истражување и развој. Во член 8 се наведени тешките ограничувања кои доколку се содржани во договорите за истражување и развој, таквите договори неможат да бидат изземени со оваа Уредба.

Дел четврти се однесува на повлекување на групното изземање. Во член 9 се утврдени случаите кога може да се повлече групното изземање утврдено во оваа Уредба.

Дел петти содржи завршна одредба со која се уредува влегувањето во сила на оваа Уредба.

При изготвување на Уредбата земена е во предвид Регулатива на Комисијата (ЕЗ) бр. 2659/2000 за примана на Член 81 (3) од Договорот за одредени категории  договори за истражување и развој.
· Уредба за групно изземање на хоризонтални договори за специјализација;

Во член 8 став 1 точка 2 од Законот е предвидено групно изземање на хоризонтални договори за специјализација. 

Ова од причина што договорите за специјализација во производството генерално придонесуваат кон подобрување на производството или дистрибуцијата на добра, поради тоа што засегнатите претпријатија можат да се концентрираат на производство на одредени производи и на овој начин да работат поефикасно и да ги доставуваат производите по пониска цена. За договорите за специјализација во давањето услуги може, во принцип, да се каже дека придонесуваат кон слични подобрувања., Со оглед на ефективната конкуренција, постои голема веројатност потрошувачите да добијат сразмерен дел од бенефициите што произлегуваат од добиените резултати. Вакви предности можат подеднакво да настанат од договори во кои еден учесник се откажува од производство на одредени производи или давање на одредени услуги во корист на друг учесник (унилатерална специјализација), од договори во кои секој од учесниците се откажува од производство на одредени производи или давање на одредени услуги корист на друг учесник (реципрочна специјализација) и од договори каде што учесниците превземаат заедничко производство на одредени производи или давање на одредени услуги (заедничко производство).

Уредбата содржи пет дела.

Во општите одредби утврдени се предметот, дефиниции на одделни поимите што се употребуваат во Уредбата, како и поблиско утврдување на категориите на договори за специјализација на кои се применува групното изземање.

Дел втори ги утврдува условите кои договорите за специјализација треба да ги исполнуваат, а се однесуваат на пазарниот удел на договорните страни и начинот на пресметување на пазарниот удел.

Дел трети ги утврдува ограничувањата и обврските што несмеат да се содржат во договорите за специјализација. Во член 7 се наведени тешките ограничувања кои доколку се содржани во договорите за специјализација, таквите договори за специјализација неможат да бидат изземени со оваа Уредба.

Дел четврти се однесува на повлекување на групното изземање. Во член 8 се утврдени случаите кога може да се повлече групното изземање утврдено во оваа Уредба.

Дел петти содржи завршна одредба со која се уредува влегувањето во сила на оваа Уредба. 

При изготвување на Уредбата земена е во предвид Регулатива на Комисијата (ЕЗ) бр. 2658/2000 за примана на Член 81 (3) од Договорот за категории на договори за специјализација.
· Уредба за групно изземање на договори за трансфер на технологија, за лиценца или за know-how;

Во член 8 став 1 точка 3 од Законот е предвидено групно изземање за договори за трансфер на технологија, за лиценца или за know-how. 

Ова од причина што договорите за трансфер на технологија се однесуват на лиценирање на технологија. Таквите договори вообичаено ја подобруваат економската ефикасност и се про-конкурентски бидејќи го намалуваат  дуплирањето на истражувањето и развојот, ја јакнат иницијативата за иницијално истражување  и развој, го поттикнуваат  зголемувањето на иновацијата, ја олеснуваат распространетоста на технологијата и создаваат конкуренција помеѓу производите на пазарот. Веројатноста дека таквото зголемување на ефикасноста и про-конкурентските ефекти ќе бидат поголеми од анти-конкурентските ефекти што се должат на ограничувањата содржани во договорите за трансфер на технологија, зависи од степенот на пазарна моќ на засегнатите претпријатија како и од нивото до кое тие претпријатија се соочуваат со конкуренција од страна на претпријатија што поседуваат заменливи технологии или претпријатија што произведуваат заменливи производи.

Уредбата содржи пет дела.

Во општите одредби утврдени се предметот, дефиниции на одделни поимите што се употребуваат во Уредбата, како и поблиско утврдување на категориите на договори за трансфер на технологија, за лиценца или за know-how на кои се применува групното изземање.

Дел втори ги утврдува условите кои договори за трансфер на технологија, за лиценца или за know-how треба да ги исполнуваат, а се однесуваат на пазарниот удел на договорните страни и начинот на пресметување на пазарниот удел.

Дел трети ги утврдува ограничувањата и обврските што несмеат да бидат содржани  во договорите за трансфер на технологија, за лиценца или за know-how. Во член 7 се наведени тешките ограничувања кои доколку се содржани во договорите за трансфер на технологија, за лиценца или за know-how, таквите договори неможат да бидат изземени со оваа Уредба. Во член 8 се наведени обрските содржани во договорите за трансфер на технологија, за лиценца или за know-how што неможат да бидат изземени со оваа Уредба. 

Дел четврти се однесува на повлекување на групното изземање. Во член 9 се утврдени случаите кога може да се повлече групното изземање утврдено во оваа Уредба.

Дел петти содржи завршна одредба со која се уредува влегувањето во сила на оваа Уредба. 

При изготвување на Уредбата земена е во предвид Регулатива на Комисијата (ЕЗ) бр. 772/2004 за примана на Член 81 (3) од Договорот на категории на договори за тренсфер на технологија.
· Уредба за групно изземање на договори за дистрибуција и сервисирање на моторни возила;

Во член 8 став 1 точка 4 од Законот е предвидено групно изземање на договори за дистрибуција и сервисирање на моторни возила.

Ова од причина што договорите за дистрибуција и сервисирање на моторни возила  можат да ја подобрат економската ефикасност во синџирот на производство или дистрибуција преку обезбедување подобра координација меѓу претпријатијата учесници, а особено можат да доведат до намалување на трошоците на страните за трансакција и дистрибуција и кон оптимизација на нивоата на продажба и инвестиции. Веројатноста дека ефектите на зголемување на ефикасноста ќе ги надминат анти-конкурентските ефекти од ограничувањата содржани во вертикалните договори, зависи од степенот на пазарната моќ на засегнатите претпријатија и како и од степенот до кој тие претпријатија се соочуваат со конкуренција од други снабдувачи на стоки или услуги што од страна на купувачот се сметаат за меѓусебно разменливи или заменливи според нивните карактеристики, цени и нивната употреба.

Уредбата содржи пет дела.

Во општите одредби утврдени се предметот, дефиниции на одделни поимите што се употребуваат во Уредбата, како и поблиско утврдување на категориите на договори на кои се применува групното изземање.

Дел втори ги утврдува условите кои договори за дистрибуција и сервисирање на моторни возила треба да ги исполнуваат, а се однесуваат на пазарниот удел на договорните страни, начинот на пресметување на пазарниот удел и други услови кои треба да бидат исполнети за да се примени групното изземање.

Дел трети ги утврдува ограничувањата и обврските што несмеат да се содржат во договорите за дистрибуција и сервисирање на моторни возила. Во член 8 се наведени тешките ограничувања кои доколку се содржани во договорите за дистрибуција и сервисирање на моторни возила, таквите договори неможат да бидат изземени со оваа Уредба. Исто така во овој дел наведени се и тешки ограничувања кои несмеат да бидат соджани во договорите за продажба на нови моторни возила, во договорите за продажба на услуги за сервисирање и одржување и за продажба на резервни делови, како и други тешки ограничувања. Во член 12 се наведени обрските содржани во договорите за дистрибуција и сервисирање на моторни возила што неможат да бидат изземени со оваа Уредба. 

Дел четврти се однесува на повлекување на групното изземање. Во член 13 се утврдени случаите кога може да се повлече групното изземање утврдено во оваа Уредба.

Дел петти содржи завршна одредба со која се уредува влегувањето во сила на оваа Уредба.  

При изготвување на Уредбата земена е во предвид Регулатива на Комисијата (ЕЗ) бр. 1400/2002 за примана на Член 81 (3) од Договорот за категории на вертикални договори и договорни практики во секторот на моторни возила.
· Уредба за групно изземање на договори за осигурување;

Во член 8 став 1 точка 5 од Законот е предвидено групно изземање на договори за осигурување. 

Соработката помеѓу осигурителните друштва или соработката во рамките на здруженијата на друштвата во пресметката на просечените трошоци за покривање специфични претходни ризици или за животно осигурување, табели за стапка на смртност или фрекфентост на заболувања, несреќни случаи или инвалидитет, овозможува подобрување на познавањата за ризиците и олеснување на рангирањето на ризиците за поединечните друштва. Тоа може да го олесни влезот на пазарот и последователно да произведе корист за потрошувачите. Истото се однесува на заедничките студии за веројатното влијание на неповрзаните околности кои можат да влијаат на фрекфентноста или обемот на побарувањата или на придонесот на разни видови на инвестиции. Стандардните услови на модели на полисите што ги илустрираат профитите на полисата за животно осигурување можат да произведат користи; на пример, истите можат да придонесат кон ефикасноста на осигурителните друштва, да го олеснат влезот на пазарот за малите и неискусни осигурителни друштва, им помагаат на осигурителните друштва при исполнување на нивните законски обврски и можат да бидат користени од страна на организациите на потрошувачите како мерило за споредба на осигурителните полиси понудени од страна на  разните осигурителни друштва. Групите за со-осигурување или со-реосигурување можат да дозволат осигурителните и ре-осигурителните друштва  да обезбедат осигурување или реосигурување за ризици за кои тие можат да обезбедат недоволно покритие во отсуство на групата. Тие исто така можат да им помогнат на осигурителните и ре-осигурителните друштва при стекнување на искуството за ризици кои ним не им се познати. Усвојувањето на технички спецификации, правила или прописи кои се однесуваат на безбедносни уреди од страна на здружение или здруженија на друштва на осигурителни или реосигурителни друштва, може да биде корисна за утврдување на мерило  за осигурителните  и ре-осигурителните друштва при проценка на степенот на ризик кој тие треба да го покријат во специфичен случај, кој пак зависи од квалитетот на безбедносната опрема и нејзината инсталација и одржување.

Уредбата содржи пет дела.

Во општите одредби утврдени се предметот, дефиниции на одделни поимите што се употребуваат во Уредбата, како и поблиско утврдување на договори за осигурување на кои се применува групното изземање.

Дел втори ги утврдува условите кои договорите за осигурување треба да ги исполнуваат, а се однесуваат на условите на заемни пресметки, табели и студии; стандардни услови на полисите и моделите; заедничко покривање на одредени видови ризици; пазарниот удел на договорните страни и времетраење на групното изземање; начинот на пресметување на пазарниот удел; и други услови кои треба да се исполнети за да се примени групното изземање. Во овој дел се дадени и условите за групно изземање кои се однесуваат на безбедносни уреди. 

Дел трети ги утврдува ограничувањата и обврските што несмеат да бидат  содржани во договорите за осигурување. Во член 11 и 12 се наведени тешките ограничувања кои доколку се содржани во договорите за осигурување, особено во делот на заемни пресметки, табели и студии и стандарди услови и модели на полиси, таквите договори за осигурување неможат да бидат изземени со оваа Уредба. 

Дел четврти се однесува на повлекување на групното изземање. Во член 13 се утврдени случаите кога може да се повлече групното изземање утврдено во оваа Уредба.

Дел петти содржи завршна одредба со која се уредува влегувањето во сила на оваа Уредба.  

При изготвување на Уредбата земена е во предвид Регулатива на Комисијата (ЕЗ) бр. 358/2003 за примана на Член 81 (3) од Договорот за одредени категории на договори одлуки и договорни практики во осигурителниот сектор.
· Уредба за договори од мало значење

Член 7 од Законот содржи забрана на договори, одлуки и договорена практика чија цел или последица е спречување, ограничување или нарушување на конкуренцијата. Членот 9 од Законот предвидува дека оваа одредба нема да се применува на договорите од мало значење бидејќи се смета дека договорите од мало значење немаат значително влијание врз трговијата и конкуренцијата на пазарот. Во оваа Уредба се утврдува со помош на пазарните удели што претставува договор од мало значење. Ова дефинирање на договори од мало значење незначи дека договорите помеѓу претпријатија кои ги надминуваат праговите утврдени во оваа уредба значително ја ограничуваат конкуренцијата. Таквите договори може да имаат занемарлив ефект на конкуренцијата и да не се забранети.

Уредбата содржи четири дела.

Во општите одредби утврдени се предметот, примената и дефиниции на одделни поимите што се употребуваат во Уредбата.

Дел втори ги утврдува условите кои договорите од мало значење мора да ги исполнуваат, а се однесуваат на пазарниот удел на договорните страни.

Дел трети ги утврдува ограничувања или одредби што несмеат да се содржат во договорите од мало значење. Во член 8 се наведени тешките ограничувања кај договори склучени меѓу конкуренти. Во член 9 се наведени тешките ограничувања кај договори склучени меѓу претпријатија кои не се конкуренти. Во член 10 се наведени тешките ограничувања кај договори склучени меѓу конкуренти во посебни случаи.

Дел четврти ги содржи завршните одредби со кои се уредува влегувањето во сила на оваа Уредба.

При изготвување на Уредбата земена е во предвид Белешка на Комисијата за договори од мало значење кои значително не ја ограничуваат конкуренцијата согласно Член 81 (1) од Договорот за основање на Европската Заедница (de minimis) (2001/с 368/07.
· Уредба за поблиските критериуми за оценка на концентрациите и содржината и формата на известувањето;

Член 16 од Законот е базиран на принципот на задолжително известување за концентрации пред истите да стапат во сила. Од една страна, известувањето има важни прави последици кои се поволни за страните предмет на предложената концентрација, додека, пак, од друга страна, потфрлувањето во тоа да се усогласат со обврската за известување, ги прави страните подложни на казни а исто така може да се соочат и со други законски неповолности. Од тие причини, неопходно беше, во интерес на правната јасност, точно да се дефинира предметната материја и содржината на информацијата која треба да биде содржана во известувањето.

Останува на страните кои ќе го достават известувањето, целосно и искрено да í ги објават на Комисијата фактите и околностите кои се релевантни за донесувањето на одлуката за концентрација, за која што се известува.

Уредбата содржи шест дела.

Во општите одредби утврдени се предмет на Уредбата и товар на докажување.

Дел втори ги утврдува формата и начинот на поднесување на известувањето, јазикот на кој се поднесува известувањето, број на примероци на известувањето, вистинитост, целосност и тајност на податоците.

Дел трети ја утврдува содржината на известувањето, пришто содржани се одделни одредби за задолжителната содржина на известувањето, други податоци кои треба да се содржани во известувањето, задолжителни и останати прилози кон известувањето, како и одредба за утврдување на целосност на известувањето.

Дел четврти содржи посебни одредби во слујаите на стекнување на акции или удели во рамките на редовното работење на банките, штедилниците и дригите финансиски институции или друштва за осигурување.

Во Дел петти се утврдени критериумите врз основа на кои Комисијата ќе ја врши оценката на концентрацијата. 

Дел шестги содржи завршните одредби со кои се уредува влегувањето во сила на оваа Уредба.

При изготвување на Уредбата земена е во предвид Регулатива на Комисијата (ЕК) бр. 802/2004 со која се имплементира Регулативата на советот (ЕС) бр.139/04 за контрола на концентрациите меѓу претпријатијата и Регулатива на Комисијата (ЕЗ) бр.139/2004 за контрола на спојувањата меѓу претпријатијата.

Подготовката на подзаконските акти како активност предизвика целосно активирање на Комисијата и стручната служба за период од 6 месеци.
1.3. Извештај на Комисијата на Европските заедници за напредокот на Република Македонија за 2006 година

Комисијата на Европските заедници (во натамошниот текст: Европската Комисија) во извештајот за напредокот на РМ за 2006 година забележа извесен напредок во поглед на заштитата на конкуренцијата. Имено, Комисијата констатираше дека Законот за заштита на конкуренцијата е во согласност со aquis и дека ги покрива сите сектори. Во прилог на оваа констатација е донесувањето на подзаконските акти за изземање на определени категории на договори помеѓу претријатијата меѓу кои и договорите од мало значење (de minimis) и поблиските критериуми за оцена на концентрациите и содржината и формата на известувањето. Европската Комисија утврди дека се неопходни измени на постојното законодавство во однос на условите од кои произлегува обврската за известување за концентрација, дефиницијата на службената тајна како и рокот на застареност за прекршочно гонење од 2 години. Овие забелешки беа вградени во Законот за измени и дополнувања на Законот за заштита на конкуренцијата од јули 2006 година. Европската Комисија констатираше и дека следствено на уставните измени, а преку усвојување на посебно законодавство, изрекувањето на прекршочни санкции за сторенитеповреди дефинирани со Законот за заштита на конкуренцијата треба од судска да премине во надлежност на Комисијата за заштита на конкуренцијата. Поаѓајќи од овие забелешки на Европската Комсисија беше донесен Законот за изменување и дополнување на Законот за заштита на конкуренцијата во февруари 2007 година со кој закон, на Комисијата за заштита на конкуренцијата и е дадено овластување да води прекршочна постапка и изрекува прекршочни санкции.

Во однос на законската рамка од областа на заштитата на конкуренцијата, Европската Комисија забележа дека има преклопување во надлежностите на обвинителството и Комисијата за заштита на конкуренцијата што може да доведе до водење на паралелни постапки и паралелно санкционирање за иста работа, иако Комисијата за заштита на конкуренцијата може најсоодветно да постапи и да ги санкционира повредите на правилата за заштита на конкуренцијата.

Европската Комисија исто така потенцираше дека зајакнувањето на административниот и институционалниот капацитет на Комисијата за заштита на конкуренцијата е неопходно и дека спроведувањето на Законот е сеуште на незадоволително ниво.
2. Активности на Комисијата за заштита на конкуренцијата во 2006 година
2.1.  Предмети по кои постапувала Комисијата
Монополската управа, а подоцна Комисијата за заштита на конкуренцијата, од почетокот на регулирањето на заштитата на конкуренцијата во Република Македонија  до крајот на 2005 година има постапувано по вкупно 35 предмети од кои 23 предмети се по основ на злоупотреба на доминантна позиција (7 поведени по службена должност и 16 по барање на странка), 4 предмети се однесуваат на оценка на договорите помеѓу претпријатијата (сите поведени по службена должност) и во 8 случаи одлучувала за оценка на концентрациите помеѓу претпријатијата (3 поведени по службена должност и 5 по барање на странка). Вкупниот број на предмети во 2005 година е 5 од кои 3 се за злоупотреба на доминантна позиција (2 по службена должност и 1 по барање на странка) и 2 за оценка на договорите помеѓу претпријатијата (1 по службена должност и 1 по барање на странка). Во текот на 2005 година, Комисијата достави 2 мислења по одредени прашања од областа на конкуренцијата и 2 иницијативи до Уставниот суд за поведување постапка за оценување на уставноста. Вкупен број на предмети по кои постапувала Комисијата во 2006 година е 12, од кои 7 концентрации, 3 злоупотреба на доминантна позиција, 2 за постоење на забранет  договор односно одлука. Во 2006 година Комисијата има дадено и повеќе мислења и покренато една уставна иницијатива
Бројот на завршени предмети по години е даден во табела бр. 1, додека вкупниот број на предмети до крајот на 2005 година е даден во табела 2. Предметите од 2006 година се дадени во табела број 3.
Табела бр. 1 Преглед на предмети пред КЗК по години за периодот 2000-2005
	предмети
	2000
	2001
	2002
	2003
	2004
	2005
	Вкупно
	

	
	по службена должност
	по барање на странка
	по службена должност
	по барање на странка
	по службена должност
	по барање на странка
	по службена должност
	по барање на странка
	по службена должност
	по барање на странка
	по службена должност
	по барање на странка
	

	злоупотреба на доминантна позиција
	
	
	
	3
	1
	
	1
	8
	2
	5
	2
	1
	23

	оценка на договори помеѓу претпријатија
	1
	
	
	
	1
	
	
	
	
	
	1
	1
	4

	оценка на концентрации помеѓу претпријатија
	
	
	2
	1
	
	2
	
	
	1
	2
	
	
	

	Вкупно предмети
	1
	
	2
	4
	2
	2
	1
	8
	3
	7
	3
	2
	35

	Вкупно по години
	1
	6
	4
	9
	10
	5
	35
	


Табела бр. 2 Преглед на вкупен број на предмети пред КЗК за периодот 2000-2005
	
	Вкупен број на предмети до крај на 2005 г.
	Вкупно

	
	по службена должност
	по барање на странка
	

	Злоупотреба на доминантна позиција
	6
	17
	23

	Оценка на договори помеѓу претпријатија
	3
	1
	4

	Оценка на концентрации помеѓу претпријатија
	3
	5
	8

	Вкупно
	12
	23
	35


Табела бр. 3 Преглед на вкупен број на предмети пред КЗК за 2006
	
	Вкупен број на предмети за 2006 г.
	Вкупно

	
	по службена должност
	по барање на странка
	

	Злоупотреба на доминантна позиција
	2
	1
	3

	Оценка на договори помеѓу претпријатија
	1
	1
	2

	Оценка на концентрации помеѓу претпријатија
	
	7
	7

	Вкупно
	3
	9
	12


2.2 Анализи во одредени сектори од економијата
Комисијата за заштита на конкуренцијата ги следеше состојбите на пазарот во Република Македонија и изврши анализа за остварувањето и развојот на конкуренцијата во следните сектори:
· анализа на договори во малопродажба 
· анализа на договори за дистрибуција на моторни возила.
2.2.1  Анализа на договори во малопродажба 

Според член 26 став 1 од Законот за заштита на конкуренцијата (во понатамошниот текст: Закон), Комисијата за заштита на конкуренцијата ја контролира примената на одредбите на овој закон и прописите донесени врз основа на овој закон, ги следи и анализира состојбите на пазарот до степен потребен за развој на слободна и ефикасна конкуренција, води постапки и донесува одлуки согласно одредбите од овој закон.


Врз основа на ова, Комисијата изврши анализа на секторот на малопродажба односно анализа на вертикалните договори кои големите супермаркети ги склучуваат со добавувачите.


Врз основа на извршената анализа на добиените договори и оценката за усогласеност на одредбите од истите со Законот и Уредбата  за групно изземање на вертикални договори за исклучиво право на дистрибуција, селективно право на дистрибуција, исклучиво право на купување и франшизинг (во понатамошниот текст: Уредбата), Комисијата утврди дека одредени договори, содржат ограничувачки одредби кои се забранети согласно член 7 од Законот и претставуваат тешки ограничувања на правилата на конкуренција согласно Уредбата.  


Поконкретно, при анализата и оценката на усогласеноста на договорите Комисијата ги утврди следните ограничувања:

· фиксирање на цените и неможност за нивно слободно формирање во малопродажбата, 

· фиксирање на другите услови за тргување преку ограничување на дозволениот рабат кој може да го нуди супермаркетот како дистрибутер на своите комитенти, 

· ограничување на пазарот и делење на изворите на снабдување. 


Врз основа на ова, Комисијата достави известување за усогласување на вертикалните договори за дистрибуција, со кое им укажа на засегнатите претпријатија кои одредби од договорите се забранети и истовремено се ништовни согласно член 7 став 2 од Законот за заштита на конкуренцијата, и притоа ги задолжи истите да ги усогласат со Законот за заштита на конкуренција и да ги достават до Комисијата за заштита на конкуренција. Исто така, им беше напоменато дека доколку постојат и други договори кои содржат одредби спротивни на Законот за заштита на конкуренцијата, се должни да ги усогласат со Законот. 


Сите претпријатија до кои беше доставено ваквото барање веднаш пристапија кон усогласување на договорите така што против ниту едно Комисијата не поведе постапка.

2.2.2 Анализа на секторот на моторни возила.
Владата на Република Македонија на предлог на Комисијата за заштита на конкуренцијата во Октомври 2005 год. донесе Уредба за групно изземање на договори за дистрибуција и сервисирање на моторни возила, која во својот материјален дел целосно кореспондира со Регулативата на комисијата (ЕК) 1400/2002 за примена на член 81(3) на одредени вертикални договори и договорени практики во секторот на моторни возила.

Со цел да се утврди состојбата во оваа област во Република Македонија, Комисијата за заштита на конкуренцијата во Април 2006 год. започна со анализа на секторот на моторни возила.

Во текот на анализата беа прибавени податоци и договори од увозниците на моторни возила.

Во Република Македонија постојат 25 увозници на моторни возила и постои голема интер бранд конкуренција (конкукуренција помеѓу различни марки на автомобили). Во најголемиот број случаи за една марка на моторни возила постои еден увозник (без разлика дали во договорот е назначен за овластен или ексклузивен увозник). Само за две марки на моторни возила (Опел и Шевролет) постојат повеќе увозници. Иако како што наведовме најчесто за една марка на моторни возила постои еден увозник, сепак не постои увозник на моторни возила со поголем пазарен удел, односно најголемите 8 увозници, индивидуално имаат пазарен удел од 5% до 10%. 

Во однос на договорите кои беа прибавени од увозниците, може да се констатира дека одредени договори содржат одредби кои не можат да бидат предмет на изземање согласно Уредба за групно изземање на договори за дистрибуција и сервисирање на моторни возила. Ова пред се се однесува на договорите склучени меѓу увозниците од Република македонија и нивните принципали од странство. Во република македонија увозниците на моторни возиласвојата мрежа најчесто ја развиваат на принцип на назначување на свои агенти (договорите се агенциски).

По прибавените податоци претставници на Комисијата одржаа состанок со претставници на увозниците на моторни возила во рамките на здружението на стопански комори на Република Македонија. На состанокот се констатира потреба за оставање на доплнителен временски период во кој би се усогласиле договорите со одредбите содржани во Законот за заштита на конкуренцијата и Уредба за групно изземање на договори за дистрибуција и сервисирање на моторни возила, од причина што при донесувањето на самата уредба не е утврден преоден временски период кој би им се оставил на увозниците за измена и усогласување на нивните договори. Притоа беше истакната и потребата од одржување на семинар со цел подобро запознавање со одредбите кои ги содржи уредбата за групно изземање.

Во рамките на ТВИНИНГ проектот беше организиран семинар за претставниците на увозниците на моторни возила на кои експерт од Германската Картелска Управа – Г-дин Теме ја презентираше Регулативата на комисијата (ЕК) 1400/2002 за примена на член 81(3) на одредени вертикални договори и договорени практики во секторот на моторни возила.
2.3. Доставени иницијативи за оценување на уставност
Комисијата за заштита на конкуренцијата во текот на 2006 година достави една иницијатива до Уставниот суд на Република Македонија за поведување постапка за оценување на уставноста на одредбата од член 42 од Законот за енергетика.

Причината за покренување на иницијативата за поведување постапка за оценување на уставноста е спротивноста на членот 42 од Законот за енергетика, со одредбата од член 55 од Уставот на Република Македонија.

2.4. Промоција на новиот Закон за заштита на конкуренцијата и издавање на публикации ????
На 22 Септември 2005 година, беше одржана конференција на тема “Новините во политиката на конкуренција во Република Македонија”, во организација на АТЛ Проектот за усогласување на трговското законодавство и Комисијата за заштита на конкуренцијата. Целта на оваа конференција беше да се запознае пошироката јавност, а пред се бизнис заедницата, со новиот Закон за заштита на конкуренцијата, односно со причините за донесување на новиот закон, содржината и новините во регулирањето на заштитата на конкуренцијата, придобивките од истиот, а со цел учесниците на пазарот да го усогласат своето работење со одредбите на законот, со што ќе се придонесе за поголем развој на конкуренцијата во Република Македонија.
Во рамките на својата активност за ширење на конкурентската култура и подигање на јавната свест за потребата од регулирањето и заштитата на конкуренцијата, Комисијата подготви и публикува брошура со содржина на Законот за заштита на конкуренцијата на англиски и македонски јазик и подготви и публикува Водич до Комисијата за заштита на конкуренцијата на англиски и македонски јазик, со основна намена да послужи на сите учесници на пазарот и граѓаните како потрошувачи да се запознаат со основната содржина на Законот, надлежноста и начинот на остварување на овластувањата на Комисијата, правилата на постапката пред истата, а со цел да ја известуваат Комисијата за сите однесувања со кои се ограничува конкуренцијата на пазарот.
3. Работи од основниот делокруг на Комисијата за заштита на конкуренцијата во потесна смисла 

Законот утврдува три основни облици на дејствување на претпријатијата со кои може да се спречи, ограничи или наруши конкуренцијата на пазарот. Тоа се: забранети договори, злоупотреба на доминантна позиција и забранети концентрации. Согласно ова, делокругот на Комисијата, во потесна смисла на зборот, ги опфаќа следните основни подрачја:
· оценка на договорите помеѓу претпријатијата;
· спречување и отстранување на злоупотребата на доминантната позиција на претпријатијата и 
· контрола на концентрациите на претпријатијата.

Наведените постапки се водат како управни постапки пред Комисијата. 

Во 2006 година пред Комисијата се покренати и завршени 12 такви постапки 
	Постапки
	Забранети договори
	Злоупотреба на доминантна позиција
	Концентрации

	Број на поведени постапки
	2
	3
	7

	Број на завршени постапки
	2
	3
	7


3.1 Оценка на договори склучени меѓу претпријатијата
На предлог на Комисијата, Владата донесе 7 уредби за групно изземање на одредени видови договори од примената на одредбите од член 7 став 1 (кој се однесуваат на забранети договори). Оние договори кои се изземени со овие Уредби не треба да се доставуваат до Комисијата за оценка.
Овие уредби овозможуваат да не се врши администрирање односно, оценка на непосредни договори кои се сосема вообичаени во трговското право, односно овозможуваат Комисијата да се посвети на предмети со кои значително се спречува, ограничува или нарушува конкуренцијата на пазарот, како што е откривање на картели и злоупотреба на доминантна позиција. Усвојувањето на Уредбите, исто така им овозможува и на претпријатијата поголема сигурност, бидејки однапред им е познато кои услови таквите договори мора да ги исполнуваат, односно кои тешки ограничувања не смеат да ги содржат, за да може на нив да се примени групното изземање.
Регулирањето на групното изземање во Законот е во целост усогласено со регулативите на ЕУ, кои се однесуваат на регулирање на одредени видови на договори. 
Во 2006 год Комисијата поведе едне постапка за утврдување на постоење на забранет договор и една постапка за оценка на одлука на здружение на претпријатија. 
3.1.1 Предмети
Предмет 1
Утврдување на постоење на забранет договор, договарање за висината на продажните цени на билетите во градскиот превоз во градот Скопје.
Решение на Комисијата бр.  07-157/2 од 06.10.2006 год.
 Комисијата за заштита на конкуренцијата по службена должност поведе постапка против  Јавното Сообраќајно Претпријатие СКОПЈЕ-Скопје, Здружението на приватни превозници на град Скопје-Скопје и Друштвото за превоз на стоки, патници, шпедиција и трговија на големо и мало МАКЕКПРЕС ПРЕВОЗ експорт-импорт заради постоење на основано сомнение дека  склучиле договор, кој согласно член 7 став 1 точка 1 од Законот за заштита на конкуренцијата е забранет. Во постапката се утврди дека наведените претпријатија усно се договориле истовремено да ги зголемат продажните цени на билетите за превоз на патници со автобусите во градскиот и меѓуопштинскиот (приградскиот) сообраќај на територијата на Град Скопје за идентичен износ од 5 денари по билет. 

Со решение бр.  07-157/2 од 06.10.2006 год.Комисијата утврди декаЈавното Сообраќајно Претпријатие СКОПЈЕ-Скопје, Здружението на приватни превозници на град Скопје-Скопје и Друштвото за превоз на стоки, патници, шпедиција и трговија на големо и мало МАКЕКПРЕС ПРЕВОЗ експорт-импорт донеле одлука која  е забранета согласно член 7 став 1 од Законот. 
По жалба на првостепеното решение е потврдено од Комисијата за решавање на жалби од областа на конкуренцијата.
Предмет 2
Оценка на Одлука  на Стопанска Комора на Македонија

 Решение на Комисијата бр. 03-145/4 од. 03.07.2006 год


До Комисијата за заштита на конкуренцијата Градежниот факултет при Универзитетот “Св. Кирил и Методиј”-Скопје  на 15.05.2006 година поднесе барање за поведување постапка против Стопанска комора на Македонија заради утврдување на забранетост на одлука на здружение на претпријатија, согласно член 7 став 1 од Законот за заштита на конкуренцијата.


По спроведената постапка Комисијата донесе решение во кое утврди дека Потврдата издадена од Стопанска Комора на Македонија бр. 03-4896/4 од 15.12.2005 година со која се потврдува дека Институтот за земјотресно инжинерство и инжинерска сеизмологија-Скопје е единствена јавна установа во Република Македонија која е давател на услуги и изведувач на работи од доменот на: дефинирање на сеизмички проектни параметри, изработка на локациска документација, анализа и проектирање, документација за санација и ревитализација, ревизија, експертиза и суперекспертиза на стабилноста и сигурноста и заштита на специфични објекти од високоградбата, инженерски објекти (брани, мостови, вијадукти, тунели, итн), капитални инвестициони објекти (хидроцентрали, термоцентрали, нуклеарни централи, гасоводи, нафтоводи, продуктоводи, индустриски комплекси и постројки и други слични објекти), други објекти од јавен интерес, објекти од културно-историско наследство и споменици на културата и земјиштето од дејство на јаки земјотреси на територијата на Република Македонија има за цел или последица спречување, ограничување или нарушување на конкуренцијата и како таква е забранета и ништовна, согласно член 7, став 1 и  2 од Законот за заштита на конкуренцијата и и наложува на Стопанска комора на Македонија во рок од 30 (триесет) дена од денот на  конечноста на решението:

-да ја поништи Потврдата бр. 03-4896/4 од 15.12.2005 година и да го извести ИЗИИС за поништувањето;


-да ги извести Министерството за транспорт и врски и градоначалниците на општините во Република Македонија и градот Скопје, како надлежни органи за издавање на одобренија за градење, за поништување на потврдата и

-преку печатот да ги извести државните органи, како и претпријатијата и граѓаните како градители за поништување на издадената потврда.

Против решението на Комисијата не е поднесена жалба.

3.2.Оценка на концентрациите na претпријатијата
Во текот на извештајниот период (2006) до Комисијата беа доставени 7 известувања за оценка на  концентрации, Според член 16 од ЗЗК Учесниците во концентрацијата (во натамошниот текст: учесници) се должни да ја известат Комисијата за концентрацијата, ако:
1) Заедничкиот вкупен годишен приход на сите претпријатија учесници остварен со продажба на стоки и/или услуги на светскиот пазар, го надминува износот од 10 милиона евра во денарска против вредност по курсот на денот на составување на годишната пресметка, остварен во деловната година што и претходи на концентрацијата при што најмалку еден учесник мора да биде регистриран во Република Македонија или

2) заедничкиот  вкупен годишен приход на сите претпријатија  учесници, остварен со продажба на стоки и/или услуги во Република Македонија, го надминува износот од 2,5 милиони евра во денарска противвредност по курсот на денот на составување на годишната пресметка, остварен во текот на деловната година што и претходи на концентрацијата или

3) учеството на пазарот на еден од учесниците изнесува повеќе од 40% или вкупното учество на учесниците на пазарот изнесува повеќе од 60%. 
Предмет 1
Оценка на концентрација помеѓу ЕЛЕКТРОСТОПАНСТВО НА МАКЕДОНИЈА и ЕВН АГ Виена
Решение на Комисијата бр. 07-92/10 од. 27.04.2006 год

По добиеното известивање за концентрација Комисијата на 27.04.2006 год донесе решение со кое утврди дека концентрацијата помеѓу претпријатијата  ЕЛЕКТРОСТОПАНСТВО НА МАКЕДОНИЈА, Акционерско друштво за дистрибуција и снабдување со електрична енергија во државна сопственост, Скопје, Република Македонија и ЕВН АГ Виена, Австрија, по основ на купување на акции со договор, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

Предмет 2
Оценка на концентрација помеѓу Тетекс-Кредитна Банка АД и Тетовска Банка АД Решение на Комисијата бр. 03-66/6 од. 27.04.2006 год

По добиеното известивање за концентрација Комисијата на 27.04.2006 год донесе решение со кое утврди дека концентрацијата помеѓу Тетекс-Кредитна Банка АД Скопје со седиште на ул. Народен Фронт бр. 19 A, Скопје и Тетовска Банка АД Тетово со седиште на ул. Маршал Тито бр.14 Тетово, по основ на спојување, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

Предмет 3
Оценка на концентрација помеѓу COSMOTE S.A и GERMANOS S.A

Решение на Комисијата бр. 03-145/4 од. 03.07.2006 год


По добиеното известивање за концентрација Комисијата на 03.07.2006 год донесе решение со кое утврди дека концентрацијата помеѓу претпријатијата COSMOTE S.A.-MOBILE TELECOMMUNICATIONS S.A., Атина, Република Грција и GERMANOS S.A. INDUSTRIAL AND COMMERCIAL SOCIETE ANONYME FOR ELECTRONIC-TELECOMMUNICATIONS MATERIAL AND PROVISION OF TELECOMMUNICATION SERVICES, Атина, Република Грција, по основ на купoпродажба на акции со договор, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

Предмет 4
Оценка на концентрација помеѓу СТАДА Арзнеимиттел АГ и ХЕМОФАРМ АД Вршац

Решение на Комисијата бр. 07-226/2 од. 28.07.2006 год

По добиеното известување за концентрација Комисијата на 28.07.2006 год донесе решение со кое утврди дека концентрацијата помеѓу претпријатијата СТАДА Арзнеимиттел АГ, со седиште на “Стадастрассе” 2-18, Бад Вилбел, Германија и ХЕМОФАРМ АД Вршац, со седиште на “Београдски пут” бб, Вршац, Република Србија, доминантен содружник во Хемофарм Комерц Хемофарм Концерн и др. ДОО, со седиште на ул. “Ленинова” бр.67, Скопје, Република Македонија, по основ на јавна понуда за откуп на акции, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

Предмет 5
Оценка на концентрација помеѓу ОН.НЕТ ДОО и ТЕЛЕКОМ СЛОВЕНИЈЕ д.д.

Решение на Комисијата бр. 07-177/7 од. 06.10.2006 год

По добиеното известивање за концентрација Комисијата на 06.10.2006 год донесе решение со кое утврди дека концентрацијата помеѓу Друштвото за информациони системи ОН.НЕТ ДОО Скопје со седиште на бул. Партизански одреди, бр. 70, ДТЦ Алуминка, 5-ти кат, Скопје, Република Македонија и ТЕЛЕКОМ СЛОВЕНИЈЕ д.д. Љубљана, Република Словенија, со седиште на ул. Цигалетова бр. 15, 1000 Љубљана, Република Словенија, врз основа на договор за пренос на удели, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

Предмет 6
Оценка на концентрација помеѓу Инвестбанка АД и Македонска Штедилница АД

Решение на Комисијата бр. 03-325/3 од. 30.11.2006 год

По добиеното известивање за концентрација Комисијата на 30.11.2006 год донесе решение со кое утврди дека концентрацијата помеѓу Инвестбанка АД Скопје, со седиште на Ул. Македонија бр 9-11 Скопје и Македонска Штедилница АД Скопје, со седиште на Бул. Свети Климент Охридски бр. 58/б Скопје, по основ на спојување на штедилница кон банка, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

Предмет 7
Оценка на концентрација помеѓу АЛКАЛОИД АД, ФАРМА КОРП ДОО и ЗЕГИН ДООЕЛ од една страна и ЈЗО ГРАДСКА АПТЕКА „СКОПЈЕ“ од друга страна.

Решение на Комисијата бр07-204/134 од. 30.11.2006 год


По приемот на известувањето за концентрацијата, Комисијата започна со испитување на истото и притоа утврди дека концентрацијата за која е поднесено известувањето потпаѓа под одредбите од Законот и за последица може да има значително спречување, ограничување или нарушување на ефективната конкуренција на пазарот или негов суштински дел, особено како резултат на создавање или зајакнување на доминантна позиција на учесниците во концентрацијата. Оттука, на ден 22.08.2006 година,а врз основа на член 20 став 1 точка 3 од Законот, Комисијата донесе Заклучок бр. 07-204/14 за поведување постапка. 


По спроведената постапка Комисијата на 30.11.2006 год донесе решение со кое се утврдува дека:

 1.1 Концентрацијата помеѓу претпријатијата АЛКАЛОИД АД-Скопје и ЈЗО ГРАДСКА АПТЕКА „СКОПЈЕ“-Скопје, по основ на купување на 25% од уделите во ЈЗО ГРАДСКА АПТЕКА „СКОПЈЕ“-Скопје, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

1.2 Концентрацијата помеѓу претпријатијата ФАРМА КОРП ДОО-Скопје и ЈЗО ГРАДСКА АПТЕКА „СКОПЈЕ“-Скопје, по основ на купување на 25% од уделите во ЈЗО ГРАДСКА АПТЕКА „СКОПЈЕ“-Скопје, иако потпаѓа под одредбите од Законот за заштита на конкуренцијата, нема да има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат на создавање или зајакнување на доминантната позиција на учесниците и е во согласност со одредбите на Законот.

1.3 Концентрацијата помеѓу претпријатијата ЗЕГИН ДООЕЛ-Скопје и ЈЗО ГРАДСКА АПТЕКА „СКОПЈЕ“-Скопје, по основ на купување на 25% од уделите во ЈЗО ГРАДСКА АПТЕКА „СКОПЈЕ“-Скопје, потпаѓа под одредбите од Законот за заштита на конкуренцијата и може да  има за последица значително спречување, ограничување или нарушување на ефективната конкуренција на пазарот или на негов суштински дел, особено како резултат  на зајакнување на доминантната позиција на учесниците и не е во согласност со одредбите на Законот. 

2. Се утврдува дека концентрацијата во делот во кој ЗЕГИН ДООЕЛ-Скопје се стекнал со сопственост во ЈЗО ГРАДСКА АПТЕКА „Скопје“-Скопје по основ на купување на 25% од уделите на ова претпријатие не е во согласност со одредбите на Законот, бидејќи ќе има за последица значително спречување, ограничување или нарушување на ефективната конкуренција на пазарот - промет на мало со лекови и помошни лековити средства што се употребуваат во хуманата медицина на територијата на град Скопје, особено како резултат на зајакнување на доминантната позиција на ЗЕГИН ДООЕЛ-Скопје на овој пазар.

3. Му се наложува на ЗЕГИН ДООЕЛ-Скопје стекнатиот удел од 25% во ЈЗО ГРАДСКА АПТЕКА „Скопје“-Скопје да го продаде (оттуѓи) во рок од 1 година, заради воспоставување на состојбата на пазарот која постоела пред концентрацијата и да не ги врши управувачките, односно гласачките права кои произлегуваат од стекнатиот удел, сметано од денот на правосилноста на ова решение.

4. Се задолжува ЗЕГИН ДООЕЛ-Скопје да ја извести Комисијата за начинот и времето на продажба на уделите во ЈЗО ГРАДСКА АПТЕКА „Скопје“-Скопје и да го достави правниот основ за извршената продажба во рок од 30 дена од продажбата.

По жалба на ЗЕГИН ДООЕЛ првостепеното решение е поништено од Комисијата за решавање на жалби од областа на конкуренцијата и е вратено на повторна постапка до Комисијата за заштита на конкуренцијата. 
3.3 Злоупотреба на доминантна позиција
По основ на злоупотребата на доминантната позиција беа поведени постапки и донесени одлуки во три случаи, од кои две постапки се поведени по службена должност, а една по барање на странка.
Според Законот злоупотреба на доминантната позиција особено претставува: 
- директно или индиректно наметнување на нефер куповни или продажи цени или други нефер услови на тргување
- ограничување на производството, пазарите или техничкиот развој на штета на потрошувачите
-  примена на различни услови за исти или слични правни работи со други трговски партнери, со што се ставаат во понеповолна конкурентска позиција;
- условување на склучување договори со прифаќање од другите договорни страни дополнителни обврски, што по својата природа или согласно со трговските обичаи, не се во врска со предметот на договорот;
-одбивање да се тргува или поттикнување и барање од други претпријатија или здруженија на претпријатија да не купуваат или продаваат производи или услуги на некое определено претпријатие, со намера на нечесен начин да му нанесат штета на тоа претпријатие и
- одбивање да му се овозможи пристап во сопствената мрежа или други инфраструктурни објекти на друго претпријатие за соодветен надомест, под услов без ваквото истовремено користење, другото претпријатие, заради правни или фактички причини да биде оневозможено да дејствува како конкурент на доминантното претпријатие. 

3.3.1 Предмети 
Предмет 1
Постапка за утврдување на злоупотреба на доминантна позиција од страна на АД Македонски телекомуникации при наплата на 2% манипулативен трошок

Решение на Комисијата бр03-57/5  од 19.04.2006 год.
Комисијата за заштита на конкуренцијата  постапувајќи по службена должност поведе постапка против А.Д. Македонски Телекомуникации Скопје заради утврдување на поседување и злоупотреба на доминантната позиција на пазарот на давање на јавни телефонски услуги преку  пресметување и наплата на 2% од реализираниот сообраќај, означен во сметката како манипулативен трошок, на претплатниците на јавни телефонски услуги.
 Во постапката Комисијата на 19.04.2006 год. донесе решение со кое:
1. Се утврдува дека А.Д. Македонски Телекомуникации Скопје, како оператор на јавна комуникациска мрежа има доминантна позиција на пазарот на јавни телефонски услуги и ја злоупотребува таквата позиција на начин што на претплатниците на јавни телефонски услуги, од месец март 2005 година, во деталната сметка за јавни телефонски услуги, им пресметува и наплатува 2% од реализираниот сообраќај, означен во сметката како манипулативен трошок.
2. Се забранува А.Д. Македонски Телекомуникации Скопје, на претплатниците на јавни телефонски услуги да им пресметува и наплатува 2% од реализираниот сообраќај, по конечноста на ова решение.
Во постапката по жалбата на АД Македонски Телекомуникации, Комисијата за решавање по жалби од областа на конкуренцијата, ја одби жалбата како неоснована.
Комисијата до надлежниот суд поднесе прекршочна пријава против АД Македонски Телекомуникации, за сторен прекршок злоупотреба на доминантна позиција.

Против конечната одлука на Комисијата АД Македонски телекомуникации поднесоа тужба до Врховен суд

Предмет 2
Постапка за утврдување на злоупотреба на доминантна позиција од страна на Водовод и канализација-Скопје, во областа на водоснабдувањето.
Решение на Комисијата бр.07-23/7 од 30.05.2006 год.

До Комисијата за заштита на конкуренцијата  лицето Славче Јованов поднесе барање за поведување постапка против Јавното претпријатие ВОДОВОД И КАНАЛИЗАЦИЈА-Скопје  заради утврдување на злоупотреба на доминантна позиција согласно член 14 од Законот за заштита на конкуренција.
Во постапката Комисијата на 19.04.2006 год. донесе решение со кое:
1. Се утврдува дека Јавното претпријатие ВОДОВОД И КАНАЛИЗАЦИЈА-Скопје, како единствено јавно претпријатие кое врши дејност од јавен интерес - снабдување  на корисниците со вода за пиење и одведување на урбани отпадни води во реципиент на територијата на град Скопје, има доминантна позиција на релевантниот пазар и истата ја злоупотребува на начин што ги условува корисниците:
- за замена на неисправни водомери со претходно плаќање на надоместокот за користење на вода за пиење и доведување на урбаните отпадни води од претходните корисници;
- за промена на корисникот на услугата со доказ за платени сметки од претходниот корисник;
2. Се забранува секое натамошно условување во давањето на  услугата -снабдување  на корисниците со вода за пиење и одведување на урбани отпадни води во реципиент на територијата на град Скопје од страна на Јавното претпријатие ВОДОВОД И КАНАЛИЗАЦИЈА - Скопје со злоупотребите наведени во точка 1 од ова решение.
3. Му се наложува на Јавното препријатие ВОДОВОД И КАНАЛИЗАЦИЈА-Скопје да ги измени одредбите од Упатството за работа на Комисијата за спорни и вратени сметки, донесено од Управниот Одбор на 5.12.2005 година во делот ИИИ: Промена на корисник, на начин што ќе го избрише условот: “Платени сметки од претходниот сопственик”, како спротивен на Законот за снабдување со вода за пиење и одведување на урбани отпадни води (Службен весник на Република Македонија бр. 68/04).
Предмет 3
Постапка за утврдување на злоупотреба на доминантна позиција од страна на АД Македонски телекомуникации при наплата на фиксен износ на  манипулативен трошок

Решение на Комисијата бр 07-296/3  од 28.12.2006 год.
 Комисијата за заштита на конкуренцијата постапувајќи по службена должност поведе постапка против А.Д. Македонски Телекомуникации Скопје заради утврдување на поседување и злоупотреба на доминантната позиција на пазарот за јавни фиксни говорни телефонски мрежи и услуги во Република Македонија, преку пресметување и наплата во деталните месечни сметки за јавни телефонски услуги на посебен надомест за покривање на трошоците за подготовка на истите на име манипулативен трошок во фиксен износ.

Во постапка Комисијата на 28.12.2006 год. донесе решение со кое:

- Се утврдува дека А.Д. Македонски Телекомуникации Скопје, како оператор на пазарот за јавни фиксни говорни телефонски мрежи и услуги во Република Македонија има доминантна позиција на овој пазар и истата ја злоупотребува на начин што, започнувајќи од 01.07.2006 година, во деталната месечна сметка за јавни телефонски услуги на своите претплатници им пресметува и наплатува посебен надомест за покривање на трошоците за подготовка на сметката на име манипулативен трошок во фиксен износ од 6 денари за корисниците на минимален пакет, 25 денари за резидентни корисници и 50 денари за бизнис корисници.

- Се забранува А.Д. Македонски Телекомуникации Скопје во деталната месечна сметка на претплатниците на јавни телефонски услуги да им пресметува и наплатува посебен надомест за покривање на трошоците за подготовка на сметката, по конечноста на ова решение.
3.4. Дадени мислења од страна на Кoмисијата
Според член 26 став 5 од Законот за заштита на конкуренцијата, Комисијата за заштита на конкуренцијата дава мислење по предлози на закони и други акти со кои се уредуваат прашања што се однесуваат на економската активност, а кои можат да имаат влијание на конкуренцијата на пазарот  и во писмена форма го доставува до надлежниот орган. 
Ова е значајно овластување на Комисијата бидејќи преку негово спроведување се овозможува превентивно делување во спречувањето на ограничувањата на конкуренцијата со одредби во закони или подзаконски акти, особено во секторите во кои делуваат јавни претпријатија или друштва во државна сопственост, а имаат монополска или доминантна позиција на пазарот. Ваквата превентивна улога и позиција на Комисијата беше подржана и со допис од Владата до сите министерства и државни органи во кој се укажува на овластувањето на Комисијата и се наложува сите предлози на закони, подзаконски и други акти со кои се регулираат економски активности, а може да имаат влијание врз конкуренцијата, да ги доставуваат на мислење на Комисијата.
3.4.1. Мислења по предлог закони
Мислење по Предлог - Законот за Енергетика


Комисијата за заштита на конкуренцијата во мислењето по гореспоменатиот Предлог - Закон, даде забелешка на следните одредби:

- со одредбата од член 43 се воспоставува и штити доминантната позиција на пазарот во изградба на нови објекти за пренос и дистрибуција на електрична енергија на носителите на лиценци;

- неопходно е да се избрише членот 96, бидејќи има за цел ограничување на конкуренцијата преку ограничување во издавањето само на една лиценца во Република Македонија;

- висината на паричните казни за правните лица за прекршоците определени со член 133, 134 и 135 е премногу мала и несоодветна на последиците што ќе настапат од таквите прекршоци. Заради поголема ефикасност во спроведувањето на Законот, предлагаме наместо во апсолутен износ, паричните казни да се определат во проценти од вредноста на вкупниот годишен приход на правното лицe остварен во деловната година што и претходи на годината во која е сторен прекршокот.

Мислење по Предлог - Законот за прекршоци 

Во однос на Предлог-Законот за прекршоци, Комисијата беше на мислење дека:

- во член 41 став (1) после зборовите „правното лице,“ треба да се додадат зборовите „висината на причинетата штета или прибавената корист“;

- во член 45, да се додаде нов став (7) кој ќе го следи резонот на член 44 став 8,  односно ќе предвиди исклучок од рокот од една година определен во став 1, но не подолг од пет години;

- во член 117 (видови правни лекови) не се упатува на судската заштита по одлуките на органите од член 56 став 2 од Предлог - Законот.

Мислење по Предлог - Законот за Управните спорови


По Предлог - Законот за Управните спорови, Комисијата ги даде следниве мислења и предлози:


- во член 13 став 1 на крајот на реченицата, точката да се замени со запирка и да се додадат зборовите: “освен тужбата поднесена против управен акт од член 7 став 2 од овој закон.”;

- во глава VI Жалба (недостасува број на член) во став 1 треба да се избегнат зборовите “полна јурисдикција”, а место нив да се напишат зборовите “согласно член 40 став 3 од законот”;

- во член 26 став 1 зборовите “а не го донесе ниту во рок од 7 дена по повторното барање„ предлагаме да се изришат;

- во член 33 став 3 зборовите “ и по второто барање” предлагаме да се избришат;

- во членот 35 став 2 не е дефинирано што значи занимавање со надриписарство, ако се има предвид дека во Предлог - Законот не е регулирано кој може да биде полномошник на странката;

- одредбата од член 40 став 3 е во спротивност со членовите 37 и 42 од Предлог - Законот.

Мислење по Предлог - Законот за државен пазарен инспекторат

По Предлог – Законот за државен пазарен инспекторат, Комисијата констатирше дека во предметниот Предлог - Закон не се содржани одредби со кои се ограничува конкуренцијата. Комисијата во своето мислење укажа дека членот 37 од Предлогот треба да се дополни и да гласи: “Инспекторатот соработува со органите на државната управа, другите државни органи, единиците на локалната самоуправа и со здруженијата на граѓани кои се грижат за заштита и унапредување на интересите на потрошувачите”

Мислење по Предлог - Законот за изменување и дополнување на Законот за јавни набавки

Комисијата сметаше дека во Предлог – Законот за изменување и дополнување на Законот за јавни набавки не се содржани одредби со кои се ограничува конкуреницијата на пазарот. 

Дополнителтно, Комисијата беше на мислење дека во Законот за јавни набавки во членот 22 став 1 треба да биде додаден дополнителен критериум согласно кој набавувачот ќе го исклучи понудувачот кој бил учесник во договор, одлука или договорена практика при поднесување на понуди за јавна набавка, а кој договор, одлука или договорена практика, Комисијата со решение ги утврдила како забранети. Ваквото исклучување ќе биде за период од 3 години од правосилноста на таквото решение на Комисијата.

Исто така, Комисијата сметаше дека во член 40 став 1 треба да биде додадена алинеја 6, со која ќе се регулира обврска на понудувачот со понудата да достави и изјава дека не е учесник во договор, одлука или договорена практика со други понудувачи при поднесувањето на понудата за односната јавна набавка, кои имаат за цел или последица спречување, ограничување или нарушување на конкуренцијата.

3.4.2. Други мислења дадени од страна на Комисијата за заштита на конкуренцијата

- Мислење по член 67 став 1 алинеја 2 од Законот за јавни набавки кога предмет на набавката е сервис и одржување на определена марка на моторни возила;

- Мислење по член 67 став 1 алинеја 2 од Законот за јавни набавки кога предмет на набавката е сервисирање или снабдување со резервни делови за определена марка медицински апарати;

- Мислење по согласноста на предметниот вертикален договор за дистрибуција со одредбата од член 7 став 1 од Законот за заштита на конкуренцијата;

- Мислење по согласноста на Договорот за редовен превозник склучен помеѓу Владата на Република Македонија и Македонски авио транспорт „МАТ“ и Анексот бр.1 кон истиот, со одредбите од Законот за заштита на конкурeнцијата;

- Мислење по барањето за оценка на уставноста на член 8 став 2 и 3 од Законот за заштита на конкуренцијата и за оценка на уставноста и законитоста на Уредбата за групно изземање на договори за дистрибуција и сервисирање на моторни возила како и оценка на уставноста на член 35 став 2 и став 4; член 48 став 1, точка 2 и 3 и член 47 став 1  од Законот за заштита на конкуренцијата;

- Мислење по барањето за изземање од обврската за поднесување на известување за концентрацијата (по основ на продажба на акции во државна сопственост во А.Д. Електростопанство на Македонија, Акционерско друштво за дистрибуција и снабдување со електрична енергија во државна сопственост Скопје, по пат на меѓународен јавен тендер на еден од учесниците на тендерот);
- Мислење во однос на согласноста на Договорот за купопродажба на акции во државна сопственост во АД Електростопанство на Македонија преку јавен тендер со одредбите од Законот за заштита на конкуренцијата
- Мислење во врска со изборот на најповолен понудувач по спроведената тендерска постапка за продажба на акции и инвестирање во АД ТЕЦ „Неготино“. Мислењето е прифатено од страна на Владата на РМ, постапката е поништена.

4. Меѓународна соработка

Во продолжение се опишани активностите на Комисијата од областа на меѓународната соработка во 2006 година, врзани за процесот на приближување кон Европската Унија, проекти за техничка помош од Европската Унија на кои Комисијата е корисник, како и билатерална и мултилатерална соработка и учество на вработените во Комисијата на меѓународни семинари и конференции.
4.1. Европска Унија

Учество на Поткомитетот за внатрешен пазар и конкуренција, за следење  и примена на Спогодбата за стабилизација и Асоцијација како и продлабочување на договорните односи помеѓу Европската Унија и Република Македонија.
Во текот на 2005 година се одржаа два состанока на Поткомитетот за внатрешен пазар и конкуренција за следење на примената и спроведувањето на Договорот за Стабилизација и Асоцијација, на кои Комисијата ги презентираше резултатите од усогласувањето и спроведувањето на законодавството од областа на конкуренцијата.
4.2. Проекти
4.2.1. Проект ,,Поддршка на процесот на усогласување на законодавството во областа на конкуренцијата,, реализиран со помош на ГТЗ, (Германско друштво за техничка помош)

Во рамките на овој пеоект кој е отпочнат 2002 година, преземени се одредени активности во периодот на 2005 година кои се однесуваат на изготвување на новиот Закон за заштита на конкуренцијата, усвоен од страна на Собранието на Република Македонија во јануари 2005 година.
4.2.2. Проект,, Прилагодување на трговското законодавство,, 

Во 2005 година се реализира и проект за  техничка помош во рамките на програмата КАРДС 2004 ,,Прилагодување на трговското законодавство,, финансиран од Европската Комисија, а управуван од Европската Агенција за Реконструкција.
Во рамките на овој проект беа реализирани следните активности:
· техничка помош во изготвување на уредбите  предвидени со Законот, со кои се комплетира регулирањето на заштитата на конкуренцијата vo Република Македонија, а кои беа усвоени од страна на Владата на Република Македонија.
· одржување на Конференција на тема ,,Новини во конкурентската политика во Република Македонија,, чија цел беше промовирање на новиот Закон за заштита на конкуренцијата кај стручната и пошироката јавност, новините во регулирањето на заштитата на конкуренцијата во ЕУ, како и улогата и меѓусебните односи на регулаторното тело за енергетика и Комисијата во заштитата на конкуренцијата во секторот енергетика
· техничка помош во изготвување и печатење на новиот закон и брошура со кратка содржина за законската рамка, за надлежностите на Комисијата во заштитата на конкуренцијата, организациската структура, правилата на постапката пред Комисијата и одговорноста за сторените прекршоци.
4.2.3. Twinning проект ,,Приближување на законодавството на конкурентската политика И зајакнување на администартивниот капацитет на органот за заштитан а конкуренцијата,,

Во текот на 2005 година се одвиваа подготовките на Договорот за реализиција на Twinning проектот, финансиран од Европската Комисија, управуван од Европската Агенција за Реконструкција, а реализиран од страна на Германската Влада.

Бидејки компонентата усогласување на Законот за заштита на конкуренцијата беше завршен, во договорот се предвидоа активности во поглед на институционалната компонентна, односно обука на вработените во Комисијата и судиите, како и подигање на јвната свест за правото и политиката на конкуренцијата.

Проектот официјално отпочна во јануари 2006 година, а ќе се одвива 18 месеци
4.2.4. БЕРИС, Проект за реформи во деловното опкружување И зајакнување на институциите 

Во јануари и април 2005 година се одржаа состаноци за подготовка и отпочнување на проектот БЕРИС финансиран од Светска банка.

Во рамките на овој проект е предвидено реализација на  активности кои ќе ја опфатат работата на Комисијата во целост а не само поединечни сектори. Проектот опфаќа техничка помош во поглед на поддршка во следењето, проучувањето и примената на европското  законодасвство од областа на конкуренцијата; оперативна поддршка на активностите на Комисијата за развивање на систем за мониторинг; помош   и   обука,   вклучувајки ги и студиските престојувања  во конкурентските тела на ЕУ, заради зајакнување на постапките за спроведување на истражните дејствија, подобрување на техничкото комплетирање на пазарните дефиниции и оценка на степенот на конкуренција и развивање на јасни смерници и толкување на  Законот и критериумите користени при  донесување на одлуките, како и развој на постапките и механизмите за институционална комуникација помеѓу Комисијата, секторските регулатори, Комисијата за државна помош, владините органи и организацијата на потрошувачи.
Овој проект е планирано официјално да започна во јуни 2006 година и ќе се одвива до 2009 година, според работниот план во кој ќе бидат дефинирани поединечните активности.
4.3. Билатерална и мултилатерална соработка

Во текот на 2005 година продолжена е и надоградена соработката со телата надлежни за конкуренција во земјата од регионот и државите членки на ЕУ, започната во претходните години, а исто така се иницирани и нови проекти  во рамките на меѓународните организации.
Билатерала

Билатералната соработка не се остваруваше преку формални средби или работилници, туку преку барање на податоци и информации релевантни во постапките пред Комисијата по одредени постапувања. 

Покрај билатералната соработка со земјите од регионот, во текот на 2005 година се остварија средби со претставници на Конкурентскиот орган од Италија, што беше од особена важност во стекнувањето на искуства во примена на правилата на ЕУ во делот на правната заштита во постапката пред конкурентските органи.
Мултилатерала

Соработката со телата за заштита на конкуренцијата на земјите од регионот е важен елемент на меѓународната соработката на Комисијата, базирано на размена на различни искуства по прашања на пристапувањето на тие земји во Европската Унија, но и на процесите и прилагодувањата на пазарната економија во поширока смисла.

Во согласност со ова во текот на изминатите години се отпочнати неколку проекти, кои се финансирани од Организацијата за економска соработка и развој (ОЕЦД).

Иницијативата на ОЕЦД за соработка на телата за заштита на конкуренцијата на ЈИЕ (South East Europe Competition Authorities Network, SEECAN) ги опфаќа Албанија, Босна и Херцеговина, Бугарија, Хрватска, Македонија, Романија, Србија и Црна Гора, заедно со Словенија, Унгарија и Турција, а замислена е како форум за унапредување на правото и политиката на конкуренција преку семинари и работни состаноци за теми од посебен интерес, а сето тоа во координација со други меѓународни иницијативи во областа на конкуренцијата.
Почнувајќи од 1 септември 2004 година, Европската Комисија и Организацијата за економска соработка и развој (ОЕЦД) отпочнаа заеднички проект за промовирање на конкурентската политика во земјите од Западен Балкан. Проектот беше замислен да ја промовира интеграцијата на Западниот Балкан во меѓународната економија со обезбедување на техничка помош насочена кон градење на капацитетите на конкурентските органи. Проектот вклучи две пошироки работилници на теми поврзани со конкуренцијата. Првиот беше одржан во декември 2004 година во Прага, на тема конкурентските управи и регулацијата. Вториот се одржа во март 2005 година во Будимпешта  на тема анализа на спојувањата и постапката во оценката на спојувањата. Овие работлници помогнаа во подобрувањето на капацитетите на вработените во конкурентските управи за спроведување на конкурентското право.

На сличен начин е осмислен и проектот на Италијанската конкурентска управа чии подготовки започнаа во август 2004 година. Проектот за соработка и техничка помош насловен како ,,Политика на конкуренцијата во земјите на Балканот,, претставува  иницијатива за соработка со земјите од Западниот Балкан, врзано за примена на правото и поитиката на конкуренција.  Реализацијата на проектот започна со одржаниот состанок  на претседателите на конкурентските управи во јуни 2005.

Вториот настан беше семинарот одржан во октомври 2005 година во Букурешт на тема: ,,Практиката на примена на конкурентските закони,, Основна придовка од овој семинар беше стекнување на практични знаења преку презентирање на конкретни постапувања и донесени одлуки во заштитата на конкуренцијата, од страна на учесниците на семинарот. 

Исто така треба да се спомене дека Република Македонија е членка на ИЦН (Меѓународната мрежа за конкуренција) и во текот на 2005 година Комисијата зеде активно учество во работата на Работната група на ИЦН за концентрациите, во работната група за техничка помош како и во работната група за картели-подгрупа техники на спроведување на истрагите поврзани со картелите. 
5. Поставеност на Комисијата за заштита на конкуренцијата
Поставеноста на Комисијата за заштита на конкуренцијата е дефинирана со одредбите од дел 3 од  Законот за заштита на конкуренцијата (член 24-27). Со овие одредби е регулиран статусот на Комисијата за заштита на конкуренцијата, составот, условите за именувањето, разрешувањето и траење на мандатот  на претседателот и членовите на Комисијата, начинот на донесување на одлуки, надлежностите на Комисијата и задачите на Стручната служба. Со Статутот на Комисијата  подетално се уредуваат организацијата, раководењето и постапката за донесување на актите и нивно изменување, програмирање и планирање на работата, финансирање на Комисијата како и други прашања од надлежност на истата. Статутот е донесен на седница на Комисијата одржана на 04.03.2005 год. и истиот влезе во сила со денот на неговото донесувањето. 
Со Деловникот за работа се утврдуваат начинот, постапката на работа и одлучувањето, поточно свикувањето, подготовка и мнозинство за одржување на седници, дневен ред и седници на Комисијата, начинот на гласање. Деловникот е донесен на седница одржана на 10.05.2005 и истиот се применува од денот на неговото донесување. 
Во 2005 година се донесени интерни акти со кои се уредува внатрешната организација  и работење на Комисијата и одлуки по определени прашања,  а тоа се:
- Правилник за внатрешна организација на Комисијата за заштита на конкуренцијата;
- Правилник за систематизасија на работни места во стручната служба на Комисијата;
- Правилник за начинот  и постапката на набавки од мала вредност 
- Одлука за именување Генерален секретар на Комисијата
- Одлука за превземање на службеници во стручната служба
- Одлука за распоредување на државни службеници во Стручната служба
Стручната служба на Комисијата за заштита на конкуренцијата врши управни, стручни и други административно технички работи. Со Стручната служба раководи Генерален секретар кој го именува Комисијата на предлог на Претседателот или член на Комисијата. 
На 31.12.2006 бројот на вработени во Комисијата изнесува 20, вклучувајќи ги Претседателот и еден член, кои се професионално ангажирани во работата на Комисијата. Вработените во стручната служба имаат  статус на државни службеници. Од вкупно 17 извршители во стручната служба 15 се со високо образование, а 2 со средна стручна спрема. 
И покрај зголемување на бројот на вработени во Комисијата за заштита на конкуренцијата сепак сметаме дека е потребно континуирано да се зголемува бројот на вработените заради успешно остварување на поставените цели и задачи во поефикасна заштита на конкуренцијата на пазарот.  
Во моментот на поднесувањето на предметниот извештај Комисијата брои 22 вработени, од кои 19 вработени во стручната служба. 
Средствата за работа на Комисијата се обезбедуваат од Буџетот на РМ.
Слика 2. Организациска структура  на Комисијата за заштита на конкуренцијата
КОМИСИЈА ЗА ЗАШТИТА НА КОНКУРЕНЦИЈАТА

6. Просторни услови за работа на Комисијата

Недоволниот работен простор се јавува како ограничувачки фактор во работењето и развојот на Комисијата.

Во текот на месец Октомври 2005 година, на инсистирање на Министерството за економија, Комисијата времено беше сместена во просториите на Агенцијата за странски инвестиции на Ул. Никола Вапцаров бр. 7, а во текот на Ноември 2006 година се пресели во простории на Ул. Даме Груев бр. 1, а до завршување на адаптацијата на просторот во зградата на поранешна Нова Македонија, што со заклучок на Владата и е даден на користење на Комисијата. 

Со оглед дека не е конечно решено прашањето за просторно сместување на Комисијата, а сегашниот простор како времено решение не овозможува нормално работење и прифаќање на нови извршители во Комисијата, а особено исполнување на обврските на Комисијата за создавање на просторни и други работни услови за странските експерти вклучени во Твининг проектот и Берис проектот што се во тек, решавањето на ова прашање е од особен приоритет.
7. Реформа на ЕУ законодавството
Последната голема промена во европското законодавство од областа на конкуренцијата беше извршена во 2003 и 2004 год., што беше и една од причините за изготвување и донесување на Законот за заштита на конкуренцијата. При изготвувањето на Законот се имаа предвид овие измени во европското законодавство и истите беа вградени во новиот Закон.
Станува збор за сеопфатна реформа која се однесува на оценка на концентрациите и на злоупотреба на доминантната позиција. 
Најзначајните промени се воведени со Регулатива на Советот на ЕЗ бр.1/2003 со која се регулира начинот на примена на членовите 81 и 82 од Договорот за основање на ЕЗ. 
Основната промена во новиот систем е напуштање на режимот на пријавување на договорите и поединечните изземања од општата забрана на договорите и воведување на директна примена на член 81 од Договорот за основање на ЕЗ. Исто така, после долгогодишниот, првенствено правен пристап на оценка на договорите, Европската комисија воведува економски пристап во оценката на истите, за што е неопходно спроведување на детални економски анализи за позитивните и негативните ефекти врз конкуренцијата на пазарот, како последица на овие договори, а од резултатите на така спроведените анализи ќе зависи и оценката за тоа дали некој договор е забранет или не. 
Во областа на контролата на концентрациите помеѓу претпријатијата воведени се новини со Регулативата на Европската Комисија бр. 139/2004 односно Регулативата бр. 802/2004 за контрола на концентрациите.
По стапувањето во сила на овие регулативи Европската Комисија донесе и повеќе насоки  за правилна примена на наведените регулативи.
Новини кои ги донесува Регулативата на Советот на ЕЗ бр.1/2003 
· Значајна ревизија на Регулативата на Советот на ЕЗ бр.17 од 1962 год. со која за прв пат е уреден начинот на примена на членовите 81 и 82 од договорот за основање на ЕЗ;
· Воведување на обврска за националните тела овластени за примена на прописите за заштита на конкуренција и судовите за директна примена на членовите 81 и 82 од договорот за основање на ЕЗ и тоа со почеток од 1 Мај 2004 год.;
· Европската Комисија веќе нема монопол за примена на член 81 став 3 од Договорот за основање на ЕЗ(одредба со која се утврдува изземање на договорите од забраната);
· Директна примена на член 81 став 3 од договорот за основање на ЕЗ (уредено изземање на договорите од забраната) од страна на националните тела овластени за примена на прописите за заштита на конкуренција и судовите;
· Напуштање на режимот за пријавување на договорите заради поединечно изземање од општата забрана;
· Измена на управната постапка која дава поголеми овластувања на Европската комисија во постапките кои ги води;
· Европската комисија, националните судови и телата овластени за примена на прописите за заштита на конкуренцијата ќе донесуваат само негативни одлуки, со или без санкции, поврзани со директна примена на член 81 став 1 од договорот за осановање на ЕЗ ( одредба со која се уредуваат забранетите договори, одлуки на здруженија на претпријатија и договорената практика). Во новиот систем не се донесуваат одлуки за изземање од забраната;
· Обврска за националните тела овластени за примена на прописите за заштита на конкуренцијата да учествуваат во Европската мрежа на тие тела и да соработуваат со Европската комисија во примената на член 81 и 82 од Договорот за основање на ЕЗ во поединечни случаи;
· Размена на информации и меѓусебна помош помеѓу сите тие тела овластени за примена на прописите за заштита на конкуренцијата  во Европската мрежа на тие тела;
· Соработка помеѓу Европската комисија и националните судови со цел информирање за примена на член 81 и 82 од Договорот за основање на ЕЗ.

Предности од оваа значајна реформа ќе имаат и Европската комисија и претпријатијата во ЕУ. Европската комисија сите свои капацитети може да ги посвети кон истражување на постапки поврзани со најтешките повреди на конкурентските правила, како што се картели и злоупотреба на доминантна позиција на претпријатијата. Имено 40 годишната пракса на Европската комисија јасно покажала дека до Европската комисија биле пријавени голем број на договори кои не содржеле ограничувачки одредби, односно договори кои подлежат на изземање.

Заради ова Европската комисија не можела во целост да се концентрира на сериозни повреди на конкурентските правила, како што се на пример постапки за откривање на картели, односно утврдување  злоупотреба на доминантна позиција, кои се многу сложени бидејќи бараат спроведување на исцрпна доказна постапка, изработка на сложени економски и правни анализи и по правило се долготрајни. Во европската пракса речиси е невозможно да се најде предмет во кој е откриен картел или утврдена значајна злоупотреба на доминантна позиција, а тој предмет да не траел повеќе години.

Исто така, претпријатијата во ЕУ ќе имаат од една страна поголема правна сигурност бидејќи ќе можат директно пред националните судови да докажат дека нивните договори не се забранети, односно дека се опфатени со изземањата, додека националните судови ќе мораат, во случаите каде договорите имаат ефект на трговијата меѓу земјите членки на ЕУ, директно да го применуваат законодавството на заедницата при оценка на таквите договори. Од друга, страна претпријатијата во ЕУ со реформата ќе имаат и поголема одговорност во оценката на сопствените договори и практики. Тие ќе мора ваквата оценка сами да ја прават, без досегашната вообичаена пракса да бараат од Европската комисија ex ante оцена на законитоста на нивната трансакција.

Поради релативно новата и се уште недоволно позната гранка на правото, како за претпријатиајата, така и за правните експерти, нашиот законодавец, за разлика од ЕУ, ја задржа можноста за поединечно изземање на договори на барање на учесниците во договорот со важност до 31 декември 2009 год. На тој начин, во овој преоден период од 5 години, Комисијата ќе може да им помогне на претпријатијата во проценката дали нивниот договор може да се изземе, а воедно и ќе се запознаат со одредени видови ограничувања кои претпријатијата најчесто ги користат во одредени видови договори.
Новини кои ги донесува уредбата 139/2004

Најзначајна новина на полето на концентрациите е дека при оценка дали некоја концентрација е дозволена или забранета не се тргнува од тестот за создавање односно зајакнување на домианнтна позиција на учесниците во концентрацијата по спроведената концентрација, туку од тестот на значајното влијание на концентрацијата врз конкуренција по спроведувањето на концентрацијата. 

Со новата регулатива исто така се предвидува и можност:
- учесниците во концентрацијата да побараат изјаснување од Европската Комисија или од земја/земји членки пред да се достави известување за концентрација на национално ниво или на ниво на заедницата,
- учесниците во концентрација да побараат изјаснување од Европската Комисија доколку треба да се поднесе известување за спојување во најмалку три земји членки и доколку сите засегнати земји членки се согласат, Европската Комисија се здобива со ексклузивна надлежност за случајот.

Исто така,  критериумите кои треба да се исполнат за да се побара вакво изјаснување се поедноставени. 
8. Заклучок

Комисијата во рамките на своите овластувања во 2006 година и покрај недоволниот број на извршители во Стручната служба, успешно ги заврши работите на усогласување и прилагодување на законодавството од областа на конкуренцијата со правото на ЕУ.

Сепак, иако станува збор за правна проблематика која константно се менува и дополнува и во Европската Унија, следењето и прилагодувањето на македонското законодавство со ЕУ законодавството, претставува непрекинат процес и задача на оваа Комисија, се до стекнувањето на членство во ЕУ.

Втората, не помалку важна задача на Комисијата, е примената и спроведувањето на усвоените правила на начин со кој се овозможува воспоставување на пазарна економија во која важат истите правила за сите економски субјекти на македонскиот пазар, без разлика на нивната економска моќ.

Одговорноста за ефикасното спроведување на веќе усогласеното законодавство од областа на конкуренцијата не ја има само Комисијата, туку и судовите кои одлучуваат за законитоста на нејзините одлуки.


Во понатамошниот период Комисијата планира да воспостави соработка со Министерството за Правда со цел измената на Законот за заштита на конкуренцијата,  Законот за судовите и Законот за прекршоците, за да се отстранат  слабостите  на сегашното уредување на постапката по жалба против одлуките на Комисијата, а во правец на обезбедување  на судска заштита против одлуките на Комисијата согласно усвоениот амандман XI на Уставот на Република Македонија, како  и регулирањето на овластувањето на Комисијата за изрекување на казни за прекршоци утврдени во законот, согласно амандман XX на Уставот на Република Македонија.

Комисијата мора и во иднина да ги извршува така поставените задачи врзани за определувањето на Република Македонија да стане полноправна членка на Европската Унија, бидејќи областа на заштита на конкуренцијата и спроведувањето на таа гранка на правото во пракса, е примарна цел во Европската Унија. Во врска со тоа, потребно е континуирано институционално зајакнување на оваа Комисија, пред се, преку зголемување на бројот на вработени. Сите вработени во оваа Комисија мораат непрекинато да се образуваат, односно да стекнуваат нови знаења како би можеле уште денес, во конкретните постапки кои ги водат, да ги применуваат европските стандарди. 

Досега кажаното го потврдуваат и мислењата на Европската Комисија изразени во разни прилики со претставници на Република Македонија, дека во врска со прашањата од областа на конкуренцијата во Република Македонија е потребно да се вложат дополнителни напори со цел усогласување со правото на ЕУ и исполнување  на одредбите од Договорот за Стабилизација и Асоцијација. За постоечкиот Закон за заштита на конкуренцијата е оценето дека оди во добар правец, односно дека администартивниот капацитет на Комисијата треба и понатаму да се зајакнува и да се работи на образование на судиите кои ќе одлучуваат по прашања од областа на  конкуренцијата.
В. Државна помош

1. Вовед и правна рамка

Легислативата за државна помош е составена од Законот за државната помош (,,Службен весник на Република Македонија,, бр. 24/03 и 70/06), како и од три подзаконски акти – Уредба за начинот и постапката за поднесување на извештај до Комисијата, Уредба за утврдување на условите и постапката за доделување на помош за спас и реконструкција на претпријатија со потешкотии и Уредба за утврдување на условите и постапката за доделување на регионална помош (објавени во ,,Службен весник на Република Македонија,, бр. 81/03). Законодавството за државна помош почна да се применува од 1 јануари 2004 година.

Членот 69 од Спогодбата за стабилизација со Европската унија, предвидува редовно годишно информирање за државната помош доделена од двете страни на Спогодбата.


Во периодот до јуни 2006 година надлежноста за контрола на државната помош која се доделува во Република Македонија беше на Комисијата за државна помош. Со Законот за измени и дополнувања на Законот за државната помош, од јуни надлежноста помина на Комисијата за заштита на конкуренцијата. Во рамките на стручната служба на Комисијата за заштита на конкуренцијата се формираше Сектор за контрола на државна помош, кој ги презема вработените од поранешното Оделение за државна помош во Министерството за економија.
2. Методолошки принципи

Методолошката основа на државната помош е воспоставена со Законот за државната помош и подзаконските акти. При анализата и оценката на доставените податоци за можните случаи на државна помош, Комисијата тргна од основните критериуми кои ја дефинираат државната помош и тоа дали: 
- 
се работи за мерки кои вклучуваат трансфер на државни средства (вклучувајќи национални и локални),

· дадената помош претставува економска предност за примателот на помошта,

· дадената помош е селективна и

-
помошта има влијание врз конкуренцијата и трговијата. 


Според член 3 од Законот, давател на државна помош е Владата на Република Македонија, органите на државната управа, единиците на локалната самоуправа и друг орган или институција кои обезбедуваат или планираат да обезбедат државна помош. 


При дефинирањето на финансиските инструменти се имаа во предвид следните групи:
- Инструменти во група А, кои се делат на две подгрупи, при што во подгрупата А1 влегуваат неповратните средства во облик на дотации, субвенции на камати, отпишување на долгови на деловни претпријатија од кредити, наплата од присилно порамнување, а во подгрупата А2 влегуваат олеснување и ослободување од плаќање на даноци и придонеси за социјално осигурување;

- Инструменти во група B, во која влегуваат финансиски трансфери на државата во облик на капитални вложувања. Во оваа група покрај класичните капитални вложувања се вбројуваат и конверзијата на побарувања на капитално учество и поволно продавање на државен имот;

- Инструменти во група C, во која влегуваат сите трансфери во кои елементот на државна помош претставува користа од камата. Овие трансфери се или поволни позајмици (група C1) или одложено плаќање на даноци со пониска камата (група C2). 

- Инструменти во група D во која влегуваат гаранциите како обезбедување на комерцијален и некомерцијален ризик.


Комисијата за заштита на конкуренцијата, во согласност со својата обврска да изработи инвентар за доделената државна помош во Република Македонија, во неколку наврати испрати дописи до сите министерства кои се јавуваат како даватели на државна помош со барање да достават извештај за доделената државна помош во минатиот период, како и за намерите да доделуваат државна помош во иднина. Поради слабиот одзив на ваквото барање, Комисијата, преку Министерството за економија, како надлежно министерство за политиката на конкуренција и државна помош, во октомври 2006 година достави информација до Владата на Република Македонија за состојбите во областа на државната помош. Владата на својата седница одржана на 26.10.2006 година донесе заклучоци секое министерство да одреди лице кое ќе биде одговорно за доставување на извештаи за државна помош до Комисијата. Овие заклучоци придонесоа за подобрување во областа на известување за доделената државна помош во изминатиот период. Лицата одредени за известување на Комисијата ја започнаа комуникацијата со Комисијата. На барање на некои од назначените лица беа организирани заеднички состаноци на кои беше објаснета целта и важноста од изработката на инвентарот на државна помош. Воедно се поставија и основите за трајна соработка меѓу министерствата како даватели на државна помош и Комисијата, како орган надлежен за контрола на државната помош. Вака воспоставената соработка резултираше со донесување на повеќе одлуки и мислења од страна на Комисијата за заштита на конкуренцијата. Заради краткиот временски период од профункционирање на наведената соработка, до крајот на 2006 година, односно до крајот на периодот на кој се однесува овој извештај, Комисијата даде пет мислења по законски акти на барање на давателите на државна помош. Воедно, на основа на овластувањата на Комисијата со Законот, донесени беа и две одлуки по сопствена иницијатива.

3. Донесени одлуки и дадени мислења

Одлуки  


Во согласност со своите надлежности, Комисијата за заштита на конкуренцијата во текот на 2006 година донесе две одлуки. Согласно Законот за државна помош, двете одлуки се објавени во ,,Службен весник на Република Македонија,, бр. 113/06.


1. Комисијата, на 24.10.2006 година, донесе одлука за поведување постапка за формална истрага за оцена на компатибилноста на индивидуалната државна помош доделена на ДТЗ ,,ДЕЛТА М,, ДООЕЛ Скопје, со договорот за отуѓување на градежно земјиште со непосредна спогодба меѓу ова претпријатие и Министерството за транспорт и врски, склучен на 14.06.2006 година. На основа на информации од медиумите, Комисијата побара податоци за овој договор од Владата на Република Македонија и од Министерството за транспорт, кое во овој случај се јавува како давател на државна помош. Податоците беа доставени со допис на Министерството за транспорт и врски од 17.10.2006 година. Во дописот беше приложен и договорот склучен помеѓу Министерството и фирмата ,,ДЕЛТА М,,. Со овој договор отуѓено е градежно земјиште во сопственост на Република Македонија со површина од 4.614 квадратни метри по цена од 1.000 денари за еден метар квадратен. Комисијата утврди дека цената е пониска од пазарната цена за градежно земјиште. Согласно Законот и Уредбата за начинот и постапката за поднесување на извештај до Комисијата, Комисијата побара доставување на забелешки и мислења во писмена форма. На основа на доставените мислења од страна на Министерството за транспорт и врски, утврдено е дека пазарната цена на отуѓеното градежно земјиште изнесува 510 евра (31.110 денари) за еден метар квадратен. Тоа значи дека вкупниот износ на доделената државна помош изнесува 138.927.540,00 денари (2.277.500,66 евра). Согласно законот, Комисијата треба по завршувањето на формалната истрага да донесе одлука за компатибилност на доделената државна помош.


2. Комисијата, на 24.10.2006 година, донесе одлука за поведување постапка за формална истрага за оцена на компатибилноста на индивидуалната државна помош доделена на СИЛМАК Јегуновце. На основа на информации од медиумите за одобрена пониска цена на електрична енергија на СИЛМАК – Јегуновце, Комисијата побара податоци од Владата на Република Македонија, која во овој случај е идентификувана како давател на државна помош. Утврдено е дека претпријатието во државна сопственост МЕПСО, со заклучоци и одлука донесени на седница на Владата одржана на 18.05.2006 година, било задолжено да склучи договор со претпријатието Силмак за продажба на електрична енергија во периодот 01.01.2006 до 30.09.2006 година по просечна цена од 0,022 евра/kwh, односно 1,353 денари/kwh. Со оглед дека во временскиот период за кој бил склучен овој договор цената за големи потрошувачи утврдена и објавена од страна на Регулаторната комисија за енергетика изнесувала 1,6063 денари/kwh, Комисијата оцени дека разликата меѓу цената утврдена од Регулаторната комисија и договорената цена меѓу МЕПСО и Силмак, во износ од 0,2533 денари/kwh претставува државна помош. Поради сомневање во компатибилноста на оваа државна помош, Комисијата отвори постапка за формална истрага. Согласно законот, Комисијата треба по завршувањето на формалната истрага да донесе одлука за компатибилност на доделената државна помош. 
Мислења


Во текот на 2006 година Комисијата ги даде следните мислења во областа на контрола на државната помош:

1. Мислење по Предлог-законот за слободни економски зони (бр. 0306-344/2 од 17.11.2006 година. – На барање на Министерството за економија, Комисијата достави мислење по Предлог-законот за слободни економски зони. Комисијата оцени дека вториот дел на Предлог-законот, во кој се регулираат погодностите за инвестирање во зонат, во сите свои членови содржи одредби кои се во спротивност со Законот за државната помош. Комисијата во своето мислење нагласи дека Законот за државна помош целосно е усогласен со европското законодавство и со обврските на Република Македонија кои произлегуваат од Спогодбата за стабилизација и асоцијација. Имајќи ја во предвид важноста на овој закон за економскиот развој и привлекување на странските инвестиции, Комисијата упати на преговори со Европската комисија кои би се однесувале на евентуален исклучок на слободните економски зони од членот 69 од Спогодбата. Комисијата во своето мислење заклучи дека донесување на ваков закон без претходно успешно завршување на евентуалните преговори за исклучоци од обврските во Спогодбата ќе биде оценето како негативна активност во натамошниот процес на асоцијација со Европската унија.

2. Мислење по Законот за вработување на инвалидни лица (бр. 10-354/3 од 27.11.2006 година). – Комисијата, согласно активностите за изработка на инвентар на државна помош доделена во Република Македонија, од Министерството за труд и социјална политика побара доставување на Законот за вработување на инвалидни лица. Министерството излезе во пресрет на барањето на Комисијата и го достави овој закон со допис бр. 08-11950/1 од 08.11.2006 година. Комисијата оцени дека овој закон содржи одредби кои претставуваат државна помош во смисла на член 3 од Законот за државна помош и побара од Министерството, како давател на државна помош, да достави известување-нотификација за помошта доделена според истиот. Во тек е процесот на нотификација по наведениот закон. 

3. Мислење по Законот за вработување и осигурување во случај на невработеност (бр. 10-354/3 од 27.11.2006 година). – Комисијата, согласно активностите за изработка на инвентар на државна помош доделена во Република Македонија, од Министерството за труд и социјална политика побара доставување на Законот за вработување и осигурување во случај на невработеност. Министерството излезе во пресрет на барањето на Комисијата и го достави овој закон со допис бр. 08-11950/1 од 08.11.2006 година. Комисијата оцени дека овој закон содржи одредби кои претставуваат државна помош во смисла на член 3 од Законот за државна помош и побара од Министерството, како давател на државна помош, да достави известување-нотификација за помошта доделена според истиот. Во тек е процесот на нотификација по наведениот закон. 

4. Мислење по Законот за вработување и осигурување во случај на невработеност (бр. 10-354/2 од 27.11.2006 година). Во согласност со своите надлежности, Комисијата оцени дека Законот за вработување и осигурување во случај на невработеност со своите мерки за поттикнување на вработувањето е неселективен, не ја нарушува конкуренција и следствено, не претставува државна помош во смисла на Законот за државна помош.

5. Мислење по Законот за социјалната заштита (бр. 10-369/1 од 01.12.2006 година). Во согласност со своите надлежности, Комисијата оцени дека Законот за социјална заштита овозможува доделување на компатибилна помош која е од социјален карактер. Во согласност со одредбите од член 4 од Законот за државната помош, Комисијата оцени дека Министерството за труд и социјална политика нема обврска да поднесе извештај, односно нотификација за доделената државна помош до Комисијата за заштита на конкуренцијата.

4. Коментари и заклучоци

Периодот јануари-јуни 2006 година се окарактеризира со многу мала активност на полето на контрола на државната помош во Република Македонија. Ова се должи како на недостатокот на соработката меѓу давателите на државна помош и поранешната Комисија за државна помош, така и на неактивноста на самата Комисија за државна помош во истиот период. Со преминување на надлежноста за контрола на државната помош на Комисијата за заштита на конкуренцијата  се преземаа активности во насока на упатување на писмени барања до сите даватели на државна помош да ја исполнат својата законска обврска, односно да известат за државната помош која ја доделуваат или имаат намера да ја доделат. Одлуката на Владата од октомври 2006 година за назначување на лица одговорни за известување на Комисијата, значеше и големо подобрување во соработката помеѓу министерствата и Комисијата за заштита на конкуренцијата во последните месеци на 2006 година. Овој тренд продолжи во 2007 година и резултираше со поголем број на донесени одлуки и мислења, со што се изработи почетен инвентар кој беше позитивно оценет од страна на Европската комисија.


Забележлив е трендот на зголемување на бројот на барања на мислења кои доаѓаат од страна на министерствата, што е резултат на забележително подигнување на свеста за важноста на оваа област, како за областа на заштитата на конкуренцијата, така и за европските интеграции.

Но, мора да се нагласи дека кај мал број на даватели на државна помош сеуште е присутен отпорот кон извршување на обврските за претходно известување за плановите за доделување на државна помош. Комисијата за заштита на конкуренцијата, како орган кој го презеде надзорот и контролата на државната помош, презема активности за надминување на овие проблеми и се очекува во иднина соработката со сите даватели на државна помош да биде на потребно ниво.


Со завршувањето на изработката на сеопфатниот инвентар на државна помош, се очекува Комисијата за заштита на конкуренцијата да располага со задоволителен број на информации кои ќе овозможат сеопфатни анализи на државната помош, како од аспект на заштитата на конкуренцијата, така и од аспект на развој на македонската економија. 

